
Суратларда:  Наманган вилояти Давлатобод туманидаги Янги Наманган шаҳарчасида қурилиш ишлари  жадал давом этмоқда. 
Ҳотам МАМАДАЛИЕВ (ЎзА) олган суратлар.

Наманган вилояти Давлатобод 
туманидаги Янги Наманган 
шаҳарчасида қурилиш ишлари  
жадал давом этмоқда. 

Шаҳарча ҳудудидаги 33 та турар жой би-
носи, 2 та олий таълим муассасаси қуриш учун 
 www.e-auksion.uz савдо платформасига чиқа-
рилган бўлиб, савдо якунига кўра, ҳозирда 24 та 
турар жой объекти ҳамда олий таълим муассаса-
ларини қуриш ишлари бошланган. 

Бундан ташқари шаҳарча қурилишининг ик-
кинчи босқичида 14-, 15-, 16-, 17-лотлардаги 5 
гектар ер майдонида Ибрат номидаги хорижий 
тиллар университети барпо этиш учун вилоят ҳо-
кимининг тегишли қарори қабул қилинди. 

Олтинчи лот ҳудудидаги 0,6 гектар ер май-
донида эса Наманган муҳандислик-технология 
институтининг талабалар турар-жойи ташкил 
этилади. 

Бугунги кунда ташаббус кор қурувчи корхо-
налар томонидан дастлабки ишлар бош ланган. 
Хусусан, кўп қаватли турар-жой бинолари қури-
ладиган ер майдони остида захоб сувларни қочи-
риш мақсадида зовурлар ковлаш ишлари амалга 
оширилмоқда. 

Шунингдек, Янги Наманган шаҳарчасида 3,2 
километр автомобиль йўлининг қурилиш ишла-
ри жадал суръатларда олиб борилмоқда. Ҳо-
зирги кунга қадар ер ишлари, йўлнинг ўнг ва чап 
қирғоқларига бетон лотоклари ўрнатиш тўлиқ 
бажарилган. Бундан ташқари, йўлнинг иккига 
ажратувчи қисмига бетон қопламалар ётқизи-
либ, 1300 метрига бетон қуйилди.

Мажлисни Марказий сайлов комиссияси раи-
си З. Низомхўжаев кириш сўзи билан очар экан, 
10 минг 758 та референдум участкалари комис-
сиялари таркиби қарийб 117 минг нафар аъзодан 
иборат таркибда тасдиқланганини таъкидлади. 
Уларнинг 80 фоизи аввалги сайловларда ишти-
рок этган тажрибали вакиллардир. 58 мингга 
яқини, яъни қарийб 50 фоизи аёллар, 50,7 фои-
зи ёшлар, 2 мингдан ортиғи ногиронлиги бўлган 
шахслардир. 

Мажлисда айрим референдум участкаларида 
овоз бериш жараёнини видео- трансляция қилиш 
ҳамда баъзи референдум участкаларида синов та-
риқасида овоз берувчи фуқароларни биометрик 
идентификация қилиш қурилмаларидан фойдала-
ниш бўйича қўшимча чора-тадбирларни белгилаш 
масаласи муҳокама қилинди. 

Таъкидланганидек, овоз бериш жа раёнини 
видео-трансляция қилиш таж рибаси 2019 йилда 
парламент сайловларида илк бор қўлланилган. 
Шундан сўнг 2021 йилда Президентлик сайловида 
ҳам ушбу тажрибадан самарали фойдаланилган. 
Референдум участкаларида видеокузатувларнинг 
ўрнатилиши холислик, очиқлик ва шаффофликни 
таъминлашда муҳим аҳамиятга эга. 

Мажлисда муддатидан олдин овоз беришни 
ташкил этиш масаласи ҳам муҳокама қилинди. 

– Қонунчилигимизга кўра, Ўзбекистон Респуб-
ликасининг референдумини ўтказувчи участка-
ларида референдум куни ўз яшаш жойида бўлиш 
имкониятига эга бўлмаган фуқаролар учун мудда-
тидан олдин овоз бериш ўтказилиши мумкин, – деди 
МСК котибияти раҳбари Худоёр Маматов ЎзА мух-
бири Муҳтарама Комиловага. – Муддатидан олдин 
овоз бериш 2023 йил 19 апрель куни бошланиб, 
2023 йил 26 апрель куни якунланади. Референдум 
участкасида муддатидан олдин овоз бериш вақти 
иш кунлари соат 9.00 дан соат 18.00 га қадар, дам 
олиш ва байрам кунлари соат 12.00 дан соат 16.00 га 
қадар бўлиб ўтади. Алоҳида таъкидлаш жоизки, ре-
ферендумда илк бор муддатидан олдин овоз бериш 
тажрибаси йўлга қўйилмоқда. Бу фуқароларнинг ўз 
сиёсий ҳуқуқларидан самарали фойдаланишлари 
учун янада кенг имконият яратади. 

Шунингдек, мажлисда хорижий давлатлар ва 
халқаро ташкилотлардан қатнашадиган кузатув-
чилар ҳамда ОАВ вакилларини аккредитациядан 
ўтказиш масаласи ҳам кўриб чиқилди. Маълум 
қилинишича, шу кунга қадар Марказий сайлов 
комиссиясининг қарори билан МДҲ кузатувчи-
лари миссиясидан, Бельгия, Малайзия, Нидер-
ландия, Тожикистон, Қирғизистон, Қозоғистон, 
Ҳиндистон каби хорижий мамлакатлардан жами 
30 нафар кузатувчи аккредитациядан ўтказилди. 

Бундан ташқари, маҳаллий оммавий ахборот воси-
таларининг 102 нафар, хорижий оммавий ахборот 
воситаларининг 11 нафар вакили аккредитациядан 
ўтказилди. Эндиликда аккредитациядан ўтказил-
ган маҳаллий ва хорижий оммавий ахборот воси-
талари вакилларининг умумий сони 496 нафарни 
ташкил этмоқда. 

Мажлис давомида референдум ўтказувчи 
 1-Қорақалпоғистон, 7-Самарқанд, 13-Қашқадарё 
округ комиссиялари раисларининг референдумга 
тайёргарлик кўриш ва уни юқори ташкилий да-
ражада ўтказиш борасида амалга оширилаётган 
ишлари хусусидаги ахборотлари ҳам тинг ланди. 

Мажлисда кун тартибидаги барча масалалар 
бўйича тегишли қарорлар қабул қилинди.

РЕФЕРЕНДУМ КУНДАЛИГИ

19-26 апрель кунлари муддатидан 
олдин овоз бериш ўтказилади

12 апрель куни Марказий сайлов комиссиясининг навбатдаги мажлиси 
бўлиб ўтди. Унда референдумга тайёргарлик кўриш билан боғлиқ бир 
қатор масалалар кўриб чиқилди. 

Янги Наманган шаҳарчасида
қурилиш ишлари жадал давом этмоқда

ДАЛА ЧЕТЛАРИДА 
МАҲСУЛОТ ЕТИШТИРИШ 
ҚЎЛЛАБ-ҚУВВАТЛАНАДИ

Бу ҳақда жорий йил 23 март куни қишлоқ хў-
жалиги масалалари бўйича бўлиб ўтган йиғи-
лишда топшириқ берилган эди. Шундан сўнг Ка-
дастр агентлиги томонидан ўтказилган хатловда 
60 минг гектарга яқин дала четларидан тўлиқ 
фойдаланилмаётгани аниқланди. Ҳисоб-китоб-
ларга кўра, бу майдонлардан унумли фойдала-
ниш орқали 337 минг тонна қўшимча маҳсулот 
олиш имконияти бор.

Тақдимотда қайд этилганидек, бу ишларни 
Қишлоқ хўжалигида хизматлар кўрсатиш агент-
лиги ташкил этади. Бунинг учун агрономлар 
мавсумий ишга қабул қилинади. Сабзавотчилик, 
полизчилик ва картошкачилик илмий-тадқиқот 
институти ҳамда Академик М.  Мирзаев но-
мидаги боғдорчилик, узумчилик ва виночи-
лик илмий-тадқиқот институти Агентликка  
бириктирилади.

Дала четларида деҳқончилик қилиш учун 

уруғ, кўчат, ўғит ва сув таъминоти мақсадларига 
100 миллиард сўм йўналтирилади.

Етиштирилган маҳсулотларни сақлаш ва қай-
та ишлаш ҳам муҳим. Шу боис қуритиш ва сови-
тиш ускуналарини харид қилишга 50 миллиард 
сўм ажратилади.

Дала четидаги зовур ва сув бўйларида 
600  минг бош парранда боқиш ҳамда қарийб 
300 мингта асалари уяси жойлаштириш имкони-
яти борлиги кўрсатиб ўтилди.

Ҳозирда фермер хўжаликлари томонидан ер 
майдонлари иккиламчи ижарага фақат 1 йилгача 
берилади. Ток, тут, терак каби дарахтлар кўп йил-
да етилишини ҳисобга олиб, бу муддат 10 йилгача 
этиб белгиланмоқда.

Давлатимиз раҳбари бу чора-тадбирларни 
маъқуллаб, унинг ижросини ташкил этиш бўйича 
кўрсатмалар берди.

ЎзА.

Президент Шавкат Мирзиёев 
дала четларида маҳсулот етиштиришни кўпайтиришнинг 

устувор вазифаларини белгилаб берди.

Унга кўра, жисмоний шахсларга ипотека кре-
дити беришнинг замонавий ва барқарор тизими-
ни шакллантириш, уй-жой шароитини яхшилаш-
га муҳтож бўлган оилаларни давлат томонидан 
манзилли қўллаб-қувватлаш, маҳаллий ва халқа-
ро капитал бозорларида молиявий ресурсларни 
жалб қилиш ва кейинчалик уларни ипотека кре-
дитларини қайта молиялаштиришга йўналтириш 
мақсади назарда тутилган.

Ипотека кредитлари ва субсидияларни 
ажратиш тартибига қуйидаги ўзгартиришлар 
киритилди:

 ➖банкларга ипотека кредитларини расмий 
даромадга эга бўлмаган жисмоний 
шахсларга ҳам ажратишга рухсат этилди. 
Бунда, ушбу фуқароларнинг тўлов 
қобилияти уларнинг банк картасидаги 
айланмаси, ижара, коммунал ва бошқа 
харажатларини ҳисобга олиш орқали 
аниқланади;

 банкларга дастлабки бадал миқдори, 
имтиёзли давр муддати ва бошқа 
кўрсаткичлардан келиб чиқиб, кредитлар 
бўйича табақалаштирилган фоиз 
ставкаларини ўрнатиш ҳуқуқи берилди. 
Бунда, дастлабки бадални кўпроқ тўлаган 
фуқаро арзонроқ кредит олиш имконига эга;

 ➖ субсидияга ажратилган маблағларни 
тезроқ ишлатиш учун, субсидия 
хабарномасининг амал қилиш муддати 
12 ойдан 4 ойга туширилди. Бунда, фуқаро 
4 ойда сертификатдан фойдалана олмаса, 
у субсидияга қайта ариза топшириши 
мумкин;

 ➖ Иқтисодиёт ва молия вазирлигига 
Халқпарвар комиссияларининг хулосасига 
асосан хато ажратилган субсидия 
сертификатларини тўғридан-тўғри бекор 
қилиш ва тўловларни тўхтатиш ҳуқуқи 
берилди.

Қурилиш ташкилотлари учун имтиёзлар: 
 ➖қурилиш ташкилотларига кўп квартирали 

уй-жойларни қуриш учун 18 ойгача 
муддатга 14 фоиз ставкада кредитлар 
ажратилади;

 ➖пудрат ташкилотларига қурилаётган уй-
жойларни қаватма-қават гаровга қўйиш ва 
ҳар битта қават учун кредит олиш ҳуқуқи 
берилди (ҳозирги кунга қадар уй томи 
ёпилганидан кейин уни гаровга қўйиш ва 
кредит олиш мумкин эди);

 ➖банклар ўз ҳисобидан берадиган 
кредитларини давлат томонидан қайта 
молиялаштириш амалиётини давом 
эттирилади.

Бунда, қуриб битказилмаган уйни сотиб олиш 
учун фуқаро банкдан 24-26 фоиздан кредит олади 
ва уй битгунига қадар (1-2 йил давомида) тўловлар-
ни ушбу фоиздан амалга оширади. Уй битганидан 
кейин ушбу кредит давлат томонидан қайта молия-
лаштирилиб, 18 фоизлик кредитга айланади;

➖ Тадбиркорлик фаолиятини қўллаб-қувватлаш 
жамғармаси ҳисобидан қурувчиларга кафиллик 
ва компенсация тўлаш тартиби узайтирилди. Бун-
да, компенсация – ҳар бир уй-жой учун кредит-
нинг 5 млрд сўмидан, кафиллик – 2,5 млрд сўми-
дан ошмаган миқдорига берилади;

➖ 2025 йил 1 январга қадар юқори маркали це-
мент, арраланадиган ёғоч, фанера, тахтадан ясал-
ган опалубка ва ойнани импорт қилишда божхона 
божининг “0” ставкаси қўлланилади.

“Янги Ўзбекистон” ва бошқа давлат дастур-
лари доирасида қурилган массивларнинг бўш 
ерларида кўп қаватли уй-жойлар қуришни да-
вом эттириш ва 2023 йилда қуриш ҳажмларини 
90 мингтага етказиш таклиф этилмоқда. Бунда:

 38 та “Янги Ўзбекистон” массивларида 
31 мингта, бошқа давлат дастурларидаги 
массивларда 8 мингта, хусусий пудрат 
ташкилотлари ҳисобидан 51 мингта 
квартиралар қурилиши белгиланмоқда;

 “Янги Ўзбекистон” массивларини 
кенгайтириш ҳамда 9 та янги массивларни 
ташкил қилиш учун 140 га қишлоқ хўжалиги 
ерларининг тоифаси ўзгартирилмоқда 
ва ҳокимлар зиммасига ажратиладиган 
ерларнинг 5 баравари миқдорида 
янги ерларни ўзлаштириш вазифаси 
юкланмоқда;

 массивларнинг ички йўлларини қуриш 
Автомобиль йўллари қўмитаси зиммасига 
юкланмоқда;

 темир-бетон корхоналарида замонавий 
лабораториялар ташкил этилиши ва 
бунинг учун “Саноат қурилиш банк” АТБ 
томонидан 10 млн долл кредит линияси 
ажратилиши белгиланмоқда;

 Олий Мажлис палаталари, сиёсий 
партиялар, қурилиш, адлия, иқтисодиёт ва 
молия идоралари вакилларидан иборат 
Ишчи гуруҳ томонидан “Реновация 
тўғрисида”ги Қонун лойиҳаси ишлаб 
чиқилиши белгиланмоқда;

 ҳудудларда сув, оқова, электр, газ, йўл 
инфратузилмасини яхшилашга инвестор-
девелоперларни жалб қилиш, шунингдек, 
сейсмик хавфсизлик ва қурилишда 
назоратни кучайтириш бўйича алоҳида 
қарор лойиҳалари ишлаб чиқилиши 
назарда тутилмоқда.

Манба: uza.uz

Ипотека кредитлари орқали 
аҳолини уй-жой билан 
таъминлаш юзасидан 

янги фармон қабул қилинди
2023 йил  13 апрель куни Ўзбекистон Республикаси Президенти 
томонидан “2023 йилда бозор тамойилларига асосланган ипотека 
кредитлари орқали аҳолини уй-жой билан таъминлаш дастурини 
амалга ошириш чора-тадбирлари тўғрисида”ги Фармон имзоланди.

Хусусан, янгидан қурилган уй-жой-
ларни 32 минг нафар фуқарога бозор 
тамойилларига асосланган ипотека 
кредитлари тартибида, шунингдек, 11 
минг нафар фуқарога бошланғич бадал 
ва фоиз тўловларининг бир қисмини 
қоплашга субсидиялар ажратиш учун 
давлат бюджетидан етарли маблағлар-
ни йўналтириш орқали ажратиш кўзда 
тутилган. Шунингдек, аҳолини бозор та-
мойиллари асосида ипотека кредитлари 
орқали уй-жой билан таъминлашнинг 
янги тартиби доирасида мулк ҳуқуқи асо-
сида уй-жойга эга бўлмаган фуқаролар 
учун Тошкент вилоятида тажриба-синов 
тариқасида “Менинг биринчи уйим” дас-
тури амалга оширилиши белгиланган 
эди.

Куни кеча давлатимиз раҳбари бош-
чилигида ўтказилган видеоселектор 
йиғилишида янги уй-жойлар қурилиши 
ва 2023 йилги ипотека дастури ижроси 
муҳокама қилиниб, галдаги вазифалар 
белгилаб олинди.

Хусусан, йиғилишда 2017 йилдан буён 
326 мингта янги уй-жойлар фойдаланиш-
га топширилгани, бу даврда уй-жой би-
лан таъминлаш даражаси аҳоли жон бо-
шига 18 фоизга ошганлиги таъкидланди. 
Шу билан бирга, сўнгги уч йилда банклар 
томонидан 210 минг оилага 33 триллион 

сўмлик ипотека кредитлари ажратилган. 
Эҳтиёжманд 73 минг оилага бошланғич 
бадал ва фоиз тўловлари учун 1,3 трилли-
он сўм субсидия  берилган.

Йиғилишда бу борада бошланган 
ишларни самарали давом эттириш мақ-
садида аҳоли ва қурувчилар учун 4 та 
йўналишда янги енгиллик ва имконият-
лар яратиб берилиши маълум қилинди. 
Хусусан, кўпроқ аҳолини уй-жой олиш 
имконияти билан қамраб олиш мақ-
садида жорий йил 1 майдан бошлаб, 
расмий даромади етарли бўлмаган аҳо-
лига ҳам ипотека кредити олиш имкони 
яратилади. Бунда уларнинг тўлов қоби-
лиятини аниқлашда банк картасидаги 
айланма, ижара, коммунал ва бошқа 
харажатларга тўланган пуллари ҳам 
ҳисобга олинади. Дастлабки бадални 
кўпроқ тўлаган фуқаролар эса, банкдан 
арзонроқ кредит олиш имкониятига эга 
бўлади.

Бундай тизимнинг жорий қилиниши 
яна минглаб оилалар учун Ватан ичра 
Ватан бўлмиш ўз хонадонларига эга бў-
лиш имконини беради. Аҳолини арзон 
уй-жойлар билан таъминлашга қаратил-
ган яна бир муҳим лойиҳа бу – “Менинг 
биринчи уйим” дастуридир. Ушбу дастур-
ни амалга ошириш учун Тошкент вилоя-
тининг Зангиота туманида 36 гектар ер 
майдонида 58 та кўп қаватли уй, ижтимо-
ий муассасалар, кўнгилочар масканлар 
қурилади.

Шунингдек, қурилиш таннархини 
пасайтириш учун ёғоч, фанера, ёғочли 

опалубка ва ойнани импорт қилишда 
2025 йилга қадар божхона божи бекор 
қилинади. Юқори маркали цемент бў-
йича божхона божи имтиёзи яна 1 йилга 
узайтирилади. Бунинг ҳисобига уй-жой 
қуриш таннархи яна 5 фоизгача пасая-
ди.

Албатта, аҳолининг уй-жойга бўлган 
талабини қондиришда қуриб фойдала-
нишга топширилаётган уйларнинг сифа-
ти ҳам муҳим саналади. Айниқса, сўнгги 
ойларда дунёда ҳамда минтақамизда ку-
затилаётган сейсмик фаоллик бу борада-
ги сергакликни янада оширишни тақозо 
этмоқда.

Эндиликда, янгидан барпо этилаёт-
ган уйлар сифатини назорат қилишга ҳам 
алоҳида эътибор қаратилади. Шу билан 
бирга, янги массивлардаги муаммолар-
дан бири – парковкалар масаласи ҳам ҳал 
этилади. Бунда, уй-жой ҳамда ижтимоий 
ва савдо объектларини лойиҳалашти-
риш ва қуришда автотранспорт восита-
ларининг тураргоҳлари, шу жумладан, 
кўп қаватли ва ерости автотураргоҳлар 
мажбурий равишда барпо этилиши таъ-
минланади.

Хулоса қилиб айтганда, йил якунига 
бориб юз мингга яқин оила ўз келажа-
гини янги ва замонавий хонадонларда 
режалаштириш имконига эга бўлади. Бу, 
ўз навбатида, фуқароларимизда бугунги 
ислоҳотлардан мамнунлик ҳисси шакл-
ланишига, мамлакатимизнинг эртанги та-
раққиётига нисбатан дахлдорлик ҳисси 
ортишига олиб келади.

Айниқса, қуриб фойдаланишга топ-
ширилаётган уй-жойларнинг кўлами 
кенгайиб, таннархи арзонлашиб бораёт-
гани фуқаролар учун янги имкониятлар 
яратиб бермоқда. 

Жумладан, 2017 йилдан буён 326 
мингта янги уй-жой қуриб фойдаланишга 
топширилган. Уй-жой билан таъминлан-
ганлик даражаси аҳоли жон бошига 18 
фоизга ошди. Бунда соҳага бозор тамо-
йиллари жорий қилиниб, юзлаб хусусий 
буюртмачи компаниялар шакллангани 
ҳам муҳим аҳамият касб этмоқда. 

Ўтган 2022 йилда 31 та “Янги Ўзбекис-
тон” массивларини қуриш дастури бош-
ланган бўлса, бу йил “Янги Ўзбекистон” 
массивлари билан бир қаторда яна 161 та 
бошқа массивларда жами 90 минг хона-
донни қуриб фойдаланишга топшириш 
режалаштирилган. 

Аммо, фақатгина баландпарвоз 
рақамларни белгилаб қўйиш билангина 
бу режаларга эришиб бўлмайди. Шу боис 
Президентимиз бошчилигида ўтказилган 
навбатдаги видеоселектор йиғилишида 
бу борадаги ишлар танқидий таҳлил қи-
линди. 

Жумладан, замонавий ҳамда арзон 
ва сифатли уй-жой қуриш борасидаги 
ишлар Андижон ва Хоразм вилоятларида 
тўғри йўлга қўйилгани, Бухоро, Қашқа-
дарё, Навоий, Самарқанд, Сурхондарё 
ва Сирдарёдаги массивларда ҳокимлар-
нинг эътиборсизлиги оқибатида бирор-
та уй фойдаланишга топширилмагани 
танқид қилинди. 

Шу ўринда айтиб ўтиш жоизки, қури-
лиш ҳажмларининг ўз вақтида таъминлани-
ши ҳар бир вилоят иқтисодий кўрсаткичла-

рининг ўсишига ҳам катта туртки беради. 
Янгидан бунёд этилган массивларда аҳоли 
уй-жой билан бирга, муносиб иш ўринлари 
билан ҳам таъминланади. Шу боис аҳоли ва 
қурувчилар учун янги енгиллик ва имкони-
ятлар яратиб берилмоқда. 

Хусусан, 1 майдан бошлаб расмий 
даромади етарли бўлмаган аҳолига ҳам 
ипотека кредити олиш имкони яратила-
ди. Бунда уларнинг тўлов қобилиятини 
аниқлашда банк картасидаги айланма, 
ижара, коммунал ва бошқа харажатларга 
тўланган пуллари ҳам ҳисобга олинади. 

Субсидияга ажратилган маблағларни 
тезроқ ишлатиш учун субсидия хабар-
номасининг амал қилиш муддати 12 ой-
дан 4 ойга туширилади. Яъни бу муддат 
қисқартирилиши орқали субсидиядан 
кўпроқ аҳоли фойдаланиши учун имко-
ният яратилаяпти. Шу билан бирга, 4 ой 
давомида сертификатидан фойдаланма-
ган фуқароларга субсидия олиш учун яна 
қайта мурожаат қилиш ҳуқуқи берилади. 

Амалдаги қонунчиликка кўра, кўплаб 
фуқаролар ойлаб субсидия олиш учун 
ҳужжат тўплайди, якунда эса қурувчи-
нинг ўз вақтида иморатни фойдаланишга 
топшира олмаслиги ёки молиялаштириш 
билан боғлиқ муаммолар сабаб субсидия 
олиш ҳуқуқидан маҳрум бўлиб қолаётган 
эди. Энди эса уларга бу имкониятдан қай-
та фойдаланиш ҳуқуқи берилмоқда. 

Ушбу чора-тадбирларни молия-
лаштириш мақсадида 2023 йилда тижо-
рат банкларига 31 минг оилага уй-жой 
ипотекаси учун 9 триллион сўмлик ре-
сурс йўналтирилади. Шунингдек, аҳоли-
нинг ўз уйини энергия тежамкор матери-
аллардан фойдаланиб таъмирлашига 10 

йилга 16,5 фоиздан 80 миллион сўмгача 
кредит бериш тизими йўлга қўйилади. 

Ҳеч кимга сир эмаски, бу йилги қиш 
фаслининг бошқа йилларга нисбатан со-
вуқ бўлгани, шу кеча-кундузда юртимизда 
ёғингарчилик миқдори меъёридан ортиқ 
ёғаётгани жойларда коммуникация ти-
зимини тўғри йўлга қўйиш борасида ҳам 
муайян камчиликлар борлигини кўрсатиб 
бермоқда. Шу боис йиғилишда қурилаёт-
ган уй-жойларни коммуникация билан таъ-
минлаш масаласига ҳам тўхталиб ўтилди. 

Хусусан, ҳудудларда йўл, транспорт 
қатнови охиригача ҳал қилинмагани учун 
кўплаб хонадон сотилмасдан тургани таъ-
кидланди. Инфратузилма объектлари жой-
лашадиган ерларни аниқлаш кечиккани, 
лойиҳалар бир неча бор ўзгаргани сабаб-
ли айрим янги массивларда сув ва оқова 
тармоғини қуриш ишлари орқада қол-
моқда. Шу муносабат билан вилоят ҳоким-
ларига ҳозирда қурилаётган массивларда 
ички йўллар билан шахсан шуғулланиш, 
Иқтисодиёт ва молия вазирлигига ўтган 
йил қурилган уй-жойлар инфратузилмаси 
билан боғлиқ барча молиявий масалалар-
ни тўлиқ ҳал қилиш вазифаси юклатилди. 

Хулоса қилиб айтганда, бугун инсон 
қадрини юксалтириш бош мақсад бўл-
ган Янги Ўзбекистонда халқимизнинг 
уй-жойли бўлиши минглаб оилалар 
кўнг лига илиқлик ва хурсандчилик олиб 
кириши табиий, албатта. Бу жараёнда 
ишлар сифатини назорат қилиш, субси-
дия орқали берилаётган уй-жойларнинг 
ҳақиқатан ҳам уй-жойга муҳтож бўлган 
фуқароларга ажратилишини таъмин-
лаш биз депутатлар зиммасига ҳам катта 
масъ улият юклайди.

Расмий даромади етарли 
бўлмаган фуқаролар ҳам 
ипотека кредити 
олиш имкониятига эга бўлади

Музафара АБДИЕВА,  Олий Мажлис Қонунчилик палатаси депутати.

Аҳолининг уй-жойга бўлган талабини қондириш мақсадида 
2023 йилги Давлат дастури доирасида “Янги Ўзбекистон” 
массивлари ва 161 та бошқа массивларда, жумладан, 
хусусий пудрат ташкилотлари томонидан янги уй-жойлар 
қуришнинг йиллик ҳажмларини 1,6 бараварга ошириб,  
90 мингга етказиш белгиланган.

Уй-жой олишга ажратилаётган 
субсидиядан фойдаланиш 
имконияти кенгаяди
Махфират ХУШВАҚТОВА,  Олий Мажлис Қонунчилик палатаси депутати.

Сўнгги олти йилликда шаҳар ва қишлоқларимиз қиёфаси 
таниб бўлмас даражада ўзгарди. Сабаби эса оддий: минглаб 
оилага бахт ва омад улашаётган замон талаблари асосида бунёд 
этилаётган янги қиёфадаги уй-жойлар, билим даргоҳлари, 
тиббиёт, маданий-маиший, савдо, умумий овқатланиш ва 
хизмат кўрсатиш иншоотлари шаҳар ва қишлоқларимиз 
қиёфасини тубдан ўзгартириб юборди. 

Мазкур қарор билан Давлат активларини 
бошқариш агентлиги томонидан Қорақалпо-
ғистон Республикаси Вазирлар Кенгаши, ви-
лоятлар ва Тошкент шаҳри ҳокимликлари, 
вазирлик ва идоралар, давлат иштирокидаги 
корхоналар билан биргаликда 30 мингдан ор-
тиқ давлат муассасаси, давлат иштирокидаги 
корхоналар ва уларнинг тизим корхоналари 
ҳамда кўчмас мулк объектлари таҳлил қилинди. 

Уларни қисқартириш бўйича таклиф 
ишлаб чиқилиб, хусусан, оммавий савдолар 
орқали тўлиқлигича сотиладиган 1 001 та кор-
хонанинг акция пакетлари (улушлари) рўйха-
ти, акция пакетлари “Битта акция – битта лот” 
тамойили асосида халқ IPOсини ўтказиш тар-
тибида оммавий савдолар орқали сотилади-
ган 40 та корхона ҳамда 1 046 та давлат ва дав-
лат иштирокидаги корхонанинг кўчмас мулк 
объектлари рўйхати, муниципал мулк объект-
ларини белгилаш мезонлари тасдиқланди.

Бундан ташқари, оммавий савдолар орқа-
ли тўлиқлигича сотиладиган корхоналарнинг 
давлат акция пакетларини сотиш доирасида 
энг яхши таклифларни танлаб олиш асоси-
да профессионал ташкилотлар савдо жара-
ёнларини ташкил этиш учун жалб этилиши 
мумкин. Маҳаллий инвесторларга “E-auksion” 
электрон савдо платформаси, шу жумладан, 
мобиль иловаси орқали реал вақт режимида 
уларни идентификaция қилиш, инвестиция 
воситачилари билан шартнома тузиш ва депо 
ҳисоб рақамини очиш имконияти яратилади. 
Акцияларни сотиб олишда “E-auksion” элек-
трон савдо платформасида барча инвестиция 
воситачилари ва уларнинг мижозлари ишти-
рок этиши учун тенг шароитлар яратилади. Ак-
цияларни сотиб олиш учун электрон аризалар 
маҳаллий инвесторнинг ўзи томонидан ёки 
инвесторлар номидан ҳаракат қилувчи инвес-
тиция воситачиси орқали берилиши мумкин. 
Онлайн аукционлар якунига кўра, олди-сотди 
шартномалари қимматли қоғозлар савдоси 
ташкилотчиларининг савдо майдончаларидан 

ташқарида рўйхатдан ўтказилади ва унинг на-
тижаси тўғрисидаги маълумот инвесторнинг 
шахсий кабинетига юборилади.

Ушбу қарор билан Давлат мулкини со-
тишда тендер савдоларини ўтказиш бўйича 
давлат комиссияси Давлат активларини ху-
сусийлаштириш ва хусусийлаштириш жа-
раёнларини мувофиқлаштириш давлат ко-
миссияси, деб қайта номланди ҳамда унинг 
янгиланган таркиби тасдиқланди. 

Бундан ташқари, 2023 йил 1 июлдан бош-
лаб, жисмоний шахсларга “Давлат мулки” 
ахборот тизими орқали майдони 2000 метр 
квадратгача бўлган давлат кўчмас мулк объ-
ектларини хусусийлаштириш ёки ижарага бе-
риш учун тўғридан-тўғри онлайн аукцион сав-
доларига чиқариш бўйича ариза бериш ҳуқуқи 
белгиланди. 2023 йил 1 сентябрдан бошлаб, 
кўчмас мулк объектлари ва давлат улушлари 
хусусийлаштирилганлиги тўғрисидаги давлат 
намунасидаги ордер ва сертификат Давлат 
хизматлари марказлари ва (ёки) Ягона интер-
актив давлат хизматлари портали орқали QR-
код қўйилган ҳолда берилади.

Онлайн аукцион савдоларида давлат мул-
ки объектларини сотиб олган харидорлар 
билан шартномалар савдо натижаси бўйи-
ча баённома асосида “E-auksion” электрон 
савдо платформасида электрон шаклда (шу 
жумладан, электрон рақамли имзоси орқали) 
расмийлаштирилади. Ҳар чоракда тегишли 
вазирлик ва идоралар ходимларининг жойига 
чиққан ҳолда инвестиция мажбуриятларининг 
бажарилишини оралиқ мониторинг қилиш 
тартиби бекор қилинади. Эндиликда инвести-
ция мажбуриятларининг бажарилиши тўғри-
сидаги ҳисоботларни қоғоз шаклида тақдим 
этиш тартиби бекор қилинади. Бунда тегишли 
давлат органлари ва ташкилотларнинг элек-
трон базаси “Давлат мулки” ахборот тизимига 
интеграция қилинади ҳамда тадбиркорлар 
электрон тизимга киритадиган маълумотлар 
орқали ҳисоботларни олиш йўлга қўйилади.

Давлат корхоналарини 
хусусийлаштириш янги 

босқичда
Дилдора ТОШПЎЛАТОВА,  Йирик солиқ тўловчилар бўйича ҳудудлараро солиқ 
инспекцияси бош инспектори.

Ўзбекистон Республикаси Президентининг 2023 йил 24 мартдаги 
“Иқтисодиётда давлат иштирокини қисқартиришнинг қўшимча 
чора-тадбирлари тўғрисида”ги 102-сон қарори хусусий сектор 
муваффақиятли фаолият кўрсатаётган ва рақобат ривожланган 
соҳаларда давлат иштирокини янада қисқартириш мақсадида 
қабул қилинган.

Энг аввало шуни айтиш керакки, шаҳарсозлик 
соҳасига ҳам рақамлаштириш тизимининг жорий 
этилиши бу йўналишдаги ишлар кўламини янада 
оширишга хизмат қиляпти. Хусусан, Ўзбекистон Рес-
публикаси Президентининг “Қурилиш соҳасига ах-
борот-коммуникация технологияларини кенг жорий 
этиш чора-тадбирлари тўғрисида” 2019 йил 20 сен-
тябрдаги ПҚ-4464-сон қарори билан шаҳарсозлик 
ҳужжатлари йўналишида электрон тизимлар жорий 
этила бошланди. Идоралараро электрон ҳамкор-
лик ва қурилиш жараёнининг барча босқичларини 
рақамлаштириш, буюртмачи ва экспертиза ташки-
лоти ўртасида тузилган шартномалар, кўрсатилган 
хизматларнинг молиялаштирилганлиги, тугалланган 
лойиҳа-смета ҳужжатларининг экспертизадан ўтка-
зилганлигига оид электрон маълумотлар базасини 
шакллантириш “Шаффоф қурилиш” миллий ахбо-
рот тизими доирасида амалга оширилиши белгилаб 
қўйилди. Ушбу қарорлар ижросини таъминлаш мақ-
садида “Шаффоф қурилиш” миллий ахборот тизими 
дастлаб Тошкент шаҳар ва Тошкент вилоятида 2020 
йил май ойида тажриба тариқасида ишга туширилди 
ҳамда 2021 йил 1 январдан бошлаб, республика бў-
йича тўлиқ электрон шаклда иш юритилиб келиняпти.  

“Шаффоф қурилиш” миллий ахборот тизими 
орқали 2020 йилдан бошлаб 2022 йилнинг якуни-

га кўра, (уч йиллик кўрсаткичлар) давлат ва қўшим-
ча ҳукумат қарорлари доирасида жами  78 726 та 
экспертиза хулосаси берилган бўлиб, шундан, тас-
диқланган хулосалар 54 352 тани, рад этилганлари 
эса 27 225 тани ташкил этади. Экспертизадан ўтка-
зиш учун жами 211 181,9 млрд сўмлик лойи ҳа-смета 
ҳужжатлари киритилиб, лойи ҳа ечимларини кўриб 
чиқиш ва уларни меъёрий ҳужжатлар талаблари-
га тўғри келтириш ҳамда сметадан асоссиз кўзда 
тутилган харажатларни чиқариб ташлаш ҳисобига 
бошланғич қиймати 195 054,6 млрд сўмга хулоса бе-
рилган. Натижада лойиҳаларнинг смета қийматидан 
16 127,3 млрд маблағ иқтисод қилишга эришилди. 

Юқоридаги кўрсаткичларни янада такомил-
лаштириш ҳамда мавжуд экспертизадан ўтказиш 
жараёнида дуч келинаётган муаммоларни тартибга 
солиш мақсадида, Ўзбекистон Республикаси Вазир-
лар Маҳкамасининг “Шаҳарсозлик ҳужжатларини 
экспертизадан ўтказиш тартиботларини такомил-
лаштириш чора-тадбирлари тўғрисида”ги 2021 йил 
17 сентябрдаги 579-сонли қарори тасдиқланган. Унга 
кўра, давлат бюджети ва унга тенглаштирилган ман-
балар, давлат ва давлат ташкилотлари кафолатлари 
остида олинган ташқи инвестиция маб лағлари ҳисо-
бига амалга ошириладиган ишларнинг лойиҳа-смета 
ҳужжатлари “Шаҳарсозлик ҳужжатлари эксперти-
заси” ДУК ва унинг ҳудудий филиаллари томонидан 
кўриб чиқилиши белгиланди. 

Шунингдек, бошқа манбалар ҳисобидан молия-
лаштириладиган объектлар лойиҳа ҳужжатлари эса 
объектлар хавф-хатар тоифаларининг таснифига 
мувофиқ аккредитациядан ўтган юридик шахслар 
ҳамда “Шаҳарсозлик ҳужжатлари экспертизаси” 
ДУК ва унинг ҳудудий филиаллари томонидан кўриб 

чиқилиши таъкидланган. Лойиҳа ҳужжатлари бў йича 
ижобий экспертиза хулосаси эксперт ташкилоти 
томонидан “Шаффоф қурилиш” миллий ахборот ти-
зимининг “Экспертиза хулосаларининг ягона ре-
естри”га киритилган тақдирда ҳақиқий деб тан оли-
ниши белгилаб қўйилган. 

Шу билан бирга, жорий йил биринчи чорак яку-
нига кўра, “Шаҳарсозлик ҳужжатлари экспертизаси” 
ДУК ва унинг ҳудудий филиаллари томонидан “Техник 
жиҳатдан тартибга солиш тўғрисида”ги Ўзбекистон 
Республикаси Қонуни талаб ларига риоя этилиши 
юзасидан 2023 йилда ҳам қатор экспертиза ишлари 
амалга оширилди. Хусусан, Ўзбекистон Республикаси 
Президентининг 2022 йил 30 декабрдаги ПҚ-465-
сон қарори ва қўшимча дастурлар доирасида,  2023 
йил ижтимоий ишлаб чиқариш ва инфратузилма объ-
ектларнинг лойиҳа ҳужжатларини экспертиза кўриги-
дан ўтказиш бўйича жорий йилнинг март ойи ҳолатига 
кўра, жами 2  610 та объектлар бўйича лойиҳа-смета 
ҳужжатлар экспертизадан ўтказилган. Экспертизадан 
ўтказиш учун жами 8 526,4 млрд сўмлик лойиҳа-смета 
ҳужжатлари киритилган бўлиб, лойи ҳа ечимларини 
кўриб чиқиш ва уларни меъёрий ҳужжатлар талабла-
рига тўғри келтириш ҳамда сметадан асоссиз кўзда 
тутилган харажатларни чиқариб ташлаш ҳисобига 
бошланғич қиймати 8 152,9 млрд сўмга хулоса бе-
рилган. Натижада лойиҳаларнинг смета қийматидан 
373,9 млрд сўм иқтисод қилинди. 

Шаҳарсозлик ҳужжатларини экспертизадан ўт-
казиш тизимининг такомиллашаётгани соҳада олиб 
борилаётган ислоҳотлар самарасидир. Демак, кел-
гусида ҳам бу борада янада мукаммал лойиҳаларни 
амалга ошириб, юртимиз бунёдкорлигига ҳисса қў-
шишда давом этамиз.

Лойиҳаларни экспертизадан ўтказиш 
тизими такомиллашмоқда

Саидаҳмад БАҲОДИРОВ,   
“Шаҳарсозлик ҳужжатлари экспертизаси” ДУК 
бошқарма бошлиғи ўринбосари. 

Тобора тараққий этаётган 
қурилиш индустрияси соҳада туб 
ислоҳотларни амалга оширишни 
ҳам тақозо этмоқда. Юртимизда 
қад ростлаётган муҳташам 
бинолар, шинам турар жойлар ва 
бошқа объектларнинг сифатли 
бунёд этилиши қурувчи маҳорати, 
лойиҳанинг мукаммаллиги, 
қурилиш материаллари билан 
бир қаторда шаҳарсозлик 
ҳужжатларининг қай тарзда 
экспертизадан ўтказилишига ҳам 
боғлиқлигини унутмаслик керак. Бу 
борада Қурилиш ва уй-жой коммунал 
хўжалиги вазирлиги ҳузуридаги 
“Шаҳарсозлик ҳужжатлари 
экспертизаси” ДУК ва унинг ҳудудий 
филиаллари томонидан қатор 
вазифалар бажариб келинмоқда.  

Президент Шавкат Мирзиёев раисли-
гида жорий йилнинг 5 апрель куни янги 
уй-жойлар қурилиши ва 2023 йилги ипо-
тека дастури бўйича устувор вазифалар 
муҳокамаси юзасидан ўтказилган видео-
селектор йиғилишида мутасаддиларга 
“Янги Ўзбекистон” массивларида зарур 
инфратузилма, қурилиш ва сотув билан 
боғлиқ масалаларни ҳал этишга оид топ-
шириқлар берилди. 

Ана шундай улкан қурилиш ишлари 
Сурхондарё вилоятида барпо этилаёт-
ган “Янги Ўзбекистон” массивларида ҳам 
қизғин давом этмоқда. Ўтган йили Сур-
хондарё вилоятининг Ангор, Жарқўрғон, 
Сариосиё ва Бойсун туманларида ҳам 
“Янги Ўзбекистон” массивларини қуришга 
киришилиб, дастлабки кўп қаватли турар 
жой бинолари фойдаланишга топширил-
ган эди. Жорий йилда Термиз туманида 
ҳам “Янги Ўзбекистон” массиви уйлари-
га тамал тоши қўйилади. Вилоятда олиб 
борилаётган бундай улкан бунёдкорлик 
ишлари аҳоли, айниқса, ёш оилаларнинг 
уй-жой масаласини ҳал этишга кўмакла-
шади. Замонавий ва миллий архитектура 
ечимларига эга арзон, сифатли кўп қават-
ли уйлар воҳа қиёфасини тубдан ўзгарти-
риб, ҳудудларга ўзгача кўрк бағишлайди. 

Давлатимиз раҳбарининг “Янги Ўзбе-
кистон” массивларини қуриш ва ҳудуд-
ларнинг ижтимоий-иқтисодий ривожла-
нишини таъминлаш чора-тадбирлари 
тўғрисида”ги фармони асосида Сурхон-
дарё вилоятининг қайд этилган тўртта ҳу-
дудида қад ростлаётган “Янги Ўзбекистон” 
массивларида жами 1 минг 600 хонадон-

дан иборат, 66 та кўп қаватли уйлар бунёд 
этилиши мўлжалланганди.  

Хусусан, 2021 йилда Ангор туманидаги 
“Шарқ гули” МФЙ ҳудудидан “Янги Ўзбе-
кистон” массивини барпо этиш учун 11,5 
гектар ер майдони ажратилган эди. Бунёд-
корлик ишларига 12 та қурилиш ташкилоти 
жалб этилиб, 2022 йил бошида ҳудудда 3 
та 5 қаватли уй фойдаланишга топши-
рилди. Ҳозирги кунга қадар 90 та хона-
дон учун бошланғич тўлов амалга оши-
рилиб, янги уй соҳиблари энг замонавий 
шарт-шароитлар мужассам хонадонлар-
га кўчиб келишди. Барча қулайликка эга 
хонадон калитини қабул қилиб олаётган 
ҳамюртларимиз инсон қадрини улуғлаш 
йўлида амалга оширилаётган ислоҳотлар-
дан миннатдор. 

Маълумотларга кўра, 2010 йилда Ан-
гор туманида 109 мингдан ортиқ аҳоли 
яшаган бўлса, бугунга келиб уларнинг 
сони 138 минг 79 нафарга етди. 2022-2024 
йиллар давомида Ангор туманидаги “Янги 
Ўзбекистон” массивида 52 та кўп қаватли 
уй қурилиши режалаштирилган. Албатта, 
туманда аҳолини, айниқса, ёш оилалар-
ни уй-жой билан таъминлаш, улар учун 
муносиб турмуш шароитини яратиб бе-
ришга алоҳида эътибор қаратилган. Шу 
боис, айни пайтда ҳам массивда уй-жой 
қурилиши жадал давом этаяпти. Ҳозирда 
қолган биноларда ички ва ташқи пардоз-
лаш ишлари олиб борилмоқда. Яқин-ора-
да яна юзлаб хонадонлар ўз соҳибларини 
қарши олади. 

Янги уйларга кўчиб келадиган аҳо-
ли сонини ҳисобга олган ҳолда массивда 

180 ўринли мактабгача таълим ташкилоти, 
1  минг 56 ўринли умумтаълим мактаби, 30 
ўринли оталар чойхонаси, савдо ва хизмат 
кўрсатиш марказлари, спорт майдончала-
ри ва болалар ўйингоҳлари, оилавий поли-
клиника каби турли ижтимоий соҳа объект-
лари ҳам барпо этилади. Инфратузилма 
объектларини қуриш ва ободонлаштириш 
ишлари шу билан якун топмайди. Шаҳар-
чага 2,7 километр табиий газ, 600 метр 
электр, 2,5 километр ичимлик суви, 200 
метр масофага алоқа тармоқлари тортила-
ди. Шунингдек, сиғими 500 м3 бўлган 2 та 
сув йиғиш ва тарқатиш иншооти, 800 метр-
дан ортиқ янги йўл ҳам қурилади. 

Бунёдкорлик ишлари Жарқўрғон ту-
манида ҳам давом этмоқда. Ушбу ҳудудда-
ги “Янги Ўзбекистон” массиви комплекс 
ривожланиш тамойили асосида бунёд 
этиляпти. Ўзига хос меъморий қиёфага 
эга шаҳарчада аҳоли учун яратилаётган 
шарт-шароит, зарур инфратузилма, ижти-
моий иншоотларнинг мажмуа ҳолда бунёд 
этилиши унинг ҳақиқатан ҳам ҳар томонла-
ма мукаммал лойиҳа эканлигидан далолат. 
Жумладан, тумандаги “Қора янтоқ” МФЙ 
ҳудуди асосан қум барханларидан иборат 
бўлишига қарамай, бу ерда куну тун иш 
қизғин. 16 та қурилиш ташкилоти томони-
дан жорий йил якунига қадар 20 та битта 
йўлакли, 5 қаватли уйлар фойдаланишга 
топширилиши режалаштирилган. 2026 
йилга қадар эса ушбу массивда 86 та кўп 
қаватли уйлар, хизмат кўрсатиш объектла-
ри ва ижтимоий инфратузилма қурилиши 
белгиланган. Муҳими, биноларнинг қу-
рилишида ҳудуд иқлими, географик жой-
лашуви ҳисобга олинмоқда. Шунингдек, 
шаҳарча ва унинг атрофидаги объектлар 
режасини тузишда истиқболда аҳоли-
нинг ўсиши, ҳудуднинг инфратузилмаси 
ва ишлаб чиқаришнинг кенгайиши каби 
жиҳатлар ҳам назарда тутилган. 

Вилоятнинг шимолий ҳудуди ҳисоб-
ланган Сариосиё туманида ҳам ажратил-
ган 31 гектар майдон бугун катта бунёд-
корлик манзилига айланган. Келгусида бу 
ерда 90 га яқин кўп қаватли уй, эко бозор, 
умумтаълим муассасалари, боғча, оилавий 

поликлиника, мини футбол майдонлари 
ва 10 дан ортиқ савдо-маиший хизмат кўр-
сатиш мажмуасини қуриш кўзда тутилган. 
Энг замонавий архитектура андозаларини 
ўзида мужассам этган, аҳолига том маъно-
да муносиб турмуш шароитини яратишни 
кўзда тутувчи “Янги Ўзбекистон” масси-
вини бунёд этишда хорижлик қурувчилар 
ҳам ўз ҳиссасини қўшмоқда. 

Хусусан, ушбу тумандаги “Лутфкор” 
МФЙда бунёд этилаётган 5 қаватли уйлар 
икки ва уч хонадан иборат бўлиб, бино-
ларнинг 9 баллик зилзилага чидамлилиги 
таъминланган. Лойиҳага кўра, иншоотлар-
нинг бир қатор эмас, балки кўчадан ҳар 
хил узоқликда жойлашгани мавзеда ша-
мол айланишини яхши таъминлайди. Ҳар 
бир хонадонда алоҳида иссиқлик ва сув 
иситиш тизимлари ўрнатилган. Бу хона 
ҳароратини мустақил бошқариш, энергия 
сарфини 2 баробаргача қисқартириш им-
конини беради.

Тоғлар бағрида жойлашган Бойсун ту-
манида шу кунга қадар икки қаватдан ба-
ланд иморатларни учратмас эдик. Лекин 
бугун катта шаҳарлардан қолишмайдиган 
табиий газ, иссиқ-совуқ сув, канализация 
ва бошқа қулайликларга эга бўлган кўп 
қаватли баланд уйлар қурилаётганига гу-
воҳ бўлиб турибмиз. “Мустақиллик” МФЙ 
ҳудудидан ажратилган 7,7 гектар май-
донда қурилаётган биноларни лойиҳа-
лаштиришда Бойсуннинг иқлим шароити, 
санитария ҳамда хавфсизлик талаблари, 
миллий ҳаёт тарзига оид жиҳатлар ҳисоб-
га олинган. Уйларнинг киравериш йўлаги, 
ошхона, ётоқхона, қўйингки, барча хона-
лари хонадон эгаси учун жуда қулай жой-
лаштирилмоқда. Бу эса, ўз навбатида, кўп 
қаватли уйларда яшовчи аҳоли учун муно-
сиб яшаш шароитини яратиш ҳамда ижти-
моий-маънавий муҳит барқарорлигини 
таъминлашда муҳим аҳамиятга эга. 

Бундан ташқари, массивларга ёндош 
ҳудудда фойдаланишдан чиққан ер май-
донларини қайта ўзлаштириш ҳисобига 
иссиқхоналар ташкил этиш, савдо ва хиз-
мат кўрсатиш нуқталарини бунёд этиш 
орқали янги иш ўринларини яратиш ҳам 

кўзда тутилган. Бундан ташқари, ҳар бир 
ҳудуднинг табиий-иқлим шароитидан ке-
либ чиқиб, массивларда дарахтлар экиш 
ва кўкаламзорлаштириш ишларига ҳам 
алоҳида эътибор қаратилмоқда. 

2023-2026 йилларда Сурхондарё ви-
лоятида қарийб 6 минг хонадонли 238 та 
кўп қаватли уй-жойлар қуриш режа қи-
линган. Шунингдек, 1 минг 600 ўринли 4 та 
умумтаълим мактаби, 1 минг 500 нафар бо-
лага мўлжалланган 6 та мактабгача таълим 
ташкилоти, 500 қатновли тиббиёт муасса-
саси ва бошқа объектлар барпо этилиши 
кўзда тутилмоқда. Бундан ташқари, ҳар 
бир массивда кўзи ожизлар мактаблари, 
савдо ва маиший хизмат кўрсатиш шохоб-
чалари, спорт мажмуалари қурилиши ҳам 
режалаштирилган. 

Шу билан бирга вилоятда қурилаётган 
массивларда яшайдиган аҳоли учун бека-
му-кўст  шароитлар яратишга алоҳида аҳа-
мият берилаётгани эътиборга молик. Би-
нобарин, янги қад ростлаётган турар жой 
мажмуаларига ичимлик суви, электр ва газ 
таъминоти тизимларини етказиб бериш 
бўйича ишлар ҳам жадаллик билан амалга 
оширилмоқда.

Шу мақсадда “Ҳудудгаз Сурхондарё” 
газ таъминоти филиали янги уйларга кў-
чиб ўтаётган юртдошларимизга қулай ша-
роитлар яратиш учун узлуксиз табиий газ 
билан таъминлаш чораларини кўрмоқда. 
Хусусан, ўтган йили биргина Ангор тума-
нидаги янги шаҳарчага 2,7 километр масо-
фага табиий газ тармоғи тортилиб, хона-
донларга уланди. 

– Массивларга газ қувурларини тор-
тишда барпо этиладиган ижтимоий соҳа 
обьектлари ва хонадонлар ҳисобга оли-
ниб, қувур ётқизилмоқда, – деди “Ҳудудгаз 
Сурхондарё” газ таъминоти филиали ди-
ректори Мирзо Мансуров. – Бу келгусида 
табиий газ таъминоти билан боғлиқ му-
аммолар пайдо бўлишининг олдини олиб, 
истеъмолчиларни кафолатланган табиий 
газ билан таъминлашга хизмат қилади. 
Қурувчиларимиз бу йилга мўлжалланган 
ишларни ҳам тез ва сифатли амалга ошир-
моқда. 

Жарқўрғон туманидаги янги массив-
ни газлаштириш учун диаметри 400 метр 
узунликдаги табиий газ қувурлари тортил-
ди. Филиалнинг қурилиш-монтаж бошқар-
маси ходимлари газ қувурларини монтаж 
қилиш ишларини қизғин олиб бормоқда. 
Хонадонларга газ ҳиди ёки ёнғин чиққан-
да автоматик тарзда газ таъминотидан 
тўхтатиш учун газ анализаторлари ўрна-
тилаётир. Ҳаво босими остида газ қувур-
лари мустаҳкамлиги ва зичликка чидам-
лилиги синовдан ўтказилиб, газ қувури ва 
ускуналарида газ сизиб чиқиш ҳолатлари 
текшириб кўрилмоқда. Ҳар бир хонадонга 
“ақлли” газ ҳисоблагич ўрнатилаётир. Хо-
надонлар эгаларига газ иси ва ёнғин хавф-
сизлиги қоидаларига амал қилиш юзаси-
дан тушунтириш ишлари олиб бориляпти. 

Жорий йилда “Ҳудудгаз Сурхондарё” 
газ таъминоти филиали қурувчилари Янги 
Ўзбекистон массивларида 1,5 километр 
масофага газ қувури тортишни режа-
лаштирган. Шунингдек, воҳадаги 5,5 ки-
лометр газ қувурларини реконструкция 
қилиб, 10 дона газ тақсимлаш қурилмаси-
ни мукаммал таъмирлайди. 2 минг 125 дона 
газ тақсимлаш қурилмаси техник кўрикдан 
ўтказилади. 70,26 километр газ қувурини 
босим остида синаб, ҳаво босими ёрда-
мида тозалаш ишлари бажарилади. 70,26 
километр ер ости газ қувурлари ҳолати 
махсус асбоблар ёрдамида текширилади. 
220 километр узунликдаги газ қувурлари 
бўялади. Амалга ошириладиган бу ишлар 
вилоятдаги 30 та маҳалланинг 13 мингдан 
ортиқ аҳоли хонадонларини куз-қиш мав-
сумида ҳам барқарор табиий газ билан 
таъминлаш даражасини яхшилайди. 

Дарҳақиқат, бугун “Инсон қадри учун” 
деган тамойил оддий одамлар, чекка ҳу-
дудларда истиқомат қилаётган оилалар-
нинг турмуш тарзида ҳам ўз ифодасини 
топмоқда. Қарорлар фақат қоғозда эмас, 
балки инсонларнинг ҳаёт тарзида акс эта-
ётгани аҳолининг эртанги кунга ишончини 
оширяпти. Сурхон воҳасида қад ростла-
ётган “Янги Ўзбекистон” массивлари эса 
юқоридаги фикрларнинг амалий ифода-
сидир.

Юртимиздаги бунёдкорлик ишлари ҳақи-
да гап кетганда яна қанчадан-қанча ижтимоий 
соҳа объектлари, тадбиркорлик субъектлари-
нинг бино ва иншоотлари қад ростлагани ҳақи-
да гапириш мумкин. Шунчаки гапириш эса жуда 
осон.

Бу мавзу ҳақида сўз очилганда қурилиш 
материаллари ишлаб чиқариш билан боғлиқ 
ислоҳотлар, тадбиркорларга яратилаётган ша-
роитларга тўхталиш зарур.

Сўнгги йилларда бу соҳага ҳам бозор та-
мойиллари жорий қилинди. Натижада юзлаб 
хусусий буюртмачи компаниялар юзага кел-
ди. Кўп қаватли уй қурувчи йирик кластерлар 
шакл ланди. Яратилган шароит имкониятлар 
эшигини очди. Қурилишдаги энг зарур маҳсу-
лотлар – газоблок, цемент, керамогранит, ка-
фель ишлаб чиқариш ҳажми ортди. Ҳажм орти-
ши эса нарх арзонлашишига хизмат қилмоқда.

Президент Шавкат Мирзиёевнинг 7 апрель 
куни Сирдарё вилоятига ташрифи муҳим во-
қеаларга бой бўлди. Давлат раҳбари ташриф 
давомида ҳудуддаги олтита янги корхонани ви-

деоалоқа орқали ишга тушириш маросимида 
иштирок этди.

Бу корхоналар орасида Сайхунобод тума-
нидаги “Тошкент сити голд блок” масъулияти 
чекланган жамиятининг йилига 300 минг метр 
куб газоблок ишлаб чиқариш қувватига эга 
корхонаси ҳам бор.

Қурилишда газоблокдан кенг фойдаланиш 
соҳада энергия тежовчи, замонавий материал-
лар ҳаётга татбиқ қилинаётганини англатади. 
Келинг, шу фикрни бироз изоҳлашга ҳаракат 
қиламиз.

Газоблок – сунъий тош, замонавий қурилиш 
материали. Зарур даражада мустаҳкам, лекин 
енгил, иссиқ-совуқдан яхши ҳимоялаш хусуси-
ятларига эга бўлган маҳсулот саналади.

Манбаларда бир метр куб пишиқ ғишт бир 
ярим-икки тоннагача юк босиши кўрсатилган. 
Шу ҳажмдаги газоблокнинг оғирлиги эса беш 
юз килограммдан ортиқроқ бўлиши мумкин.

Бу маҳсулотдан фойдаланиш иншоот тан-
нархининг арзон бўлиши, бун ёдкорлик ишла-
рининг тез ва сифатли боришида муҳим омил 

бўлади. Ривож ланган давлатларда ғишт ўрнига 
энергия тежамкор газоблокдан ишлатиш кенг 
оммалашганининг сабаби ҳам шунда. Мам-
лакатимизда ҳам ушбу қурилиш материалини 
ишлаб чиқарувчи корхоналар сони ортаётгани 
қувонарли.

– Ушбу йирик лойиҳанинг умумий қиймати 
11 миллион 500 минг долларни ташки этади, – 
деди корхона раҳбари Акмалжон Бўриев ЎзА 
мухбири Икром Аввалбоевга. – Бунинг учун 
100 фоиз тўғридан-тўғри хорижий инвести-
ция йўналтирилди. Корхонамизга Хитой ҳамда 
Эрондан энг замонавий ускуналарни олиб ке-
либ ўрнатганмиз. Бу нафақат маҳсулот сифати, 
балки иш унумдорлигига ҳам хизмат қилади. 
Йилига 55 миллиард сўмлик маҳсулот ишлаб 
чиқариш қувватига эгамиз. Газоблоклар на-
фақат ички бозорга чиқарилади, балки қўшни 
давлатларга ҳам экспорт қилинади. Экспорт 
ҳажми 1 миллион доллар бўлиши кутилмоқда.

Яна бир муҳим томони янги корхонада 100 
нафар сирдарёлик ёш доимий иш билан таъ-
минланди.

Тошкент, Бухоро ва Андижон каби вилоят-
ларда ҳам мазкур йўналишдаги йирик лойи-
ҳаларни қўллаб-қувватлашга эътибор қара-
тилмоқда. Бу, албатта, мамлакатимиз қурилиш 
саноати ривожига хизмат қилади.

ЗАМОНАВИЙ ҚУРИЛИШ САНОАТИДА
сифат юқори, нарх эса пастроқ бўлиши муҳим

Фойдаланишга топширилган янги уйлар сони 326 мингта. 
Мамлакатимиз қурилиш саноатининг сўнгги олти йили билан 
боғлиқ бўлган бу рақам ҳазилакам кўрсаткич эмас.

П р е з и д е н т и м и з  Ш а в кат 
 Мирзиёев раислигида 5 апрель 
куни ўтказилган янги уй-жойлар 
қурилиши ва 2023 йилги ипотека 
дас тури бўйича устувор вазифалар 
муҳокамаси юзасидан видеоселек-
тор йиғилишида вилоятда дастур-
нинг ижроси кечикаётгани танқид 
қилинди. 

Мазкур топшириқлардан келиб 
чиққан ҳолда қурилиш ишларини 
жадаллаштириш, инфратузилмани 
яхшилашга киришилди. Фарғона 
шаҳрида барпо этилаётган эко-
шаҳарда – “Янги Ўзбекистон” мас-
сивида бунёдкорлик ишлари давом 
этмоқда. 300 гектар майдонда 40 
минг аҳолига мўлжалланган йўл-
дош шаҳарчани бунёд этиш ишлари 
амалга оширилмоқда. Айни кунда 

экошаҳарда 73 та кўп қаватли уй-
лар, 3 та мактабгача таълим муасса-
саси, 2 та мактаб, битта шифохона, 
4000 ўринли амфитеатр қурилиши 
давом этмоқда. 

Вилоят ҳокими Хайрулло Бо-
зоров қурилиш жараёни билан 
танишди. Масъуллар ва қурувчи-
лар билан суҳбатлашиб, ҳар бир 
объект бўйича қурилиш ишлари-
нинг боришини бирма-бир жойи-
да муҳокама қилди, деб хабар 
беради ЎзА мухбири Маъсуджон 
Сулаймонов. 

Қурилиш ишларини белгилан-
ган муддатларда амалга оширили-
шини таъминлаш, бунда замонавий 
технологиялардан ва қурилиш ус-
лубларидан самарали фойдала-
ниш зарурлиги қайд этилди. Янги 

уй-жойлар қурилиши ва 2023 йил-
ги ипотека дастури бўйича белги-
ланган вазифаларга ҳам эътибор 
қаратган вилоят ҳокими мутасад-
диларга экошаҳарда инфратузил-
ма, қурилиш ҳамда сотув билан 
боғлиқ масалаларни ҳал қилиш 
бўйича топшириқлар берди. 

Баъзи пудратчи ташкилот раҳ-
барларининг банк кредити олишга 
кўмаклашиш билан боғлиқ муро-
жаатлари ижобий ечимини топди. 
Хайрулло Бозоров вилоят қурилиш 
соҳаси мутасаддиларига барпо 
этилаётган объектларнинг мус-
таҳкамлиги, хавфсизлиги, сифати 
ва фойдаланишда ишончлилигини 
таъминлаш учун қурилиш назо-
ратини янада кучайтириш бўйича 
алоҳида вазифалар юклади. 

СУРХОНДАРЁДА БАРПО ЭТИЛАЁТГАН 
“ЯНГИ ЎЗБЕКИСТОН” МАССИВЛАРИ

аҳолининг кўп йиллик орзусини амалга оширмоқда

Массивлар барча 
инфратузилмага эга бўлади

Фарғона вилоятида аҳолини уй-жой билан таъминлаш мақсадида жорий 
йилда 4 минг 113 хонадонга эга 113 та кўп қаватли уй-жойлар қурилади. Айни 
кунларда Фарғона шаҳридаги экошаҳар ҳудудида, Фарғона тумани “Янги аср” 
ҳамда Ёзёвон тумани “Юқори Сойбўйи” маҳалла фуқаролар йиғинида “Янги 
Ўзбекистон” массивлари бунёд этилмоқда.

Азиз МАШРАБОВ,  журналист.

Кейинги йилларда нафақат пойтахт ёки вилоят марказларини, 
балки олис ва чекка туманлар, ҳатто қишлоқларни ҳам 
катта қурилиш майдонига қиёслаш мумкин. Бугун тобора 
обод манзилга айланиб бораётган ҳудудларда кундузини 
қўя турайлигу, кечалари ҳам ишлаётган кўтарма кранлар, 
қурилиш маҳсулотлари ташиётган юк машиналарини 
учратиш мумкин. Бир ёнда обод шаҳар ва қишлоқлар барпо 
этилаётган бўлса, бошқа томонда илгари қурилганлари янги 
талаб, стандарт, эстетик дид билан қайта таъмирланмоқда. 

Бахтиёр УСМОНОВ,  
“O‘zGASHKLITI” лойиҳа институти директори 
ўринбосари: 

– Бош Қомусимиз Ўзбекистон халқи учун кенг имкониятлар ва 
порлоқ келажак эшигини очиб бераётган олтин калит бўлиб, барча-
миздан шу қонун асосида қабул қилинган барча норматив-ҳуқуқий 
ҳужжатларни мукаммал ўрганиб, ўзлаштириб, уларга амал қилиш 
орқали ҳуқуқий маданиятимизни юксалтириб боришни талаб қи-
лади. Бу эса мамлакатимизда адолатли фуқаролик жамияти ва 
ҳуқуқий демократик давлатни қуришнинг энг муҳим талабидир. 

Дарҳақиқат, бу дегани мамлакатимизда барча одамларнинг 
салоҳиятини юзага чиқариши учун тенг шароит, халқимиз фақат 
келажакда эмас, бугун ҳам яхши яшаш йўлида кенг имкониятлар 
яратилишидан далолатдир. Ана шундай эзгу ғоялардан бири сифа-
тида бугунги кунда аҳолини арзон уй-жой билан таъминлашга дав-
лат сиёсати даражасида эътибор қаратилаётганини айтиш мумкин. 
Хусусан, бу борада 2017-2021 йилларда қишлоқ жойларда янгиланган 
намунавий лойиҳалар бўйича арзон уй-жойлар қуриш дастурига асо-
сан амалга оширилган ишлар эътиборга молик. Дастур доирасида янги-
ланган лойиҳалар бўйича 53 мингдан зиёд арзон уй-жойлар қурилди, 65 
минг оиланинг яшаш шароити яхшиланди. Бундан ташқари, ушбу тоифадаги 
уй-жойларни сотиб олиш имкониятини кўпроқ одамларга тақдим этиш мақсади-
да жорий йил учун уларнинг сонини 1,5 баробарга ошириш ва 9 минг квартира ҳамда 

якка тартибдаги уй-жойларни қуриш режалаштирилган. 
Бу эзгу мақсадни амалга оширишда биз лойиҳа ташкилотлари вакиллари ҳам ўз ҳиссамизни қўшишга ҳаракат қиляпмиз. 

Юртимизда амалга оширилаётган кенг кўламдаги қурилиш бунёдкорлик ишлари энг аввало, мукаммал лойиҳа маҳ-
сули десак, адашмаган бўламиз. Шу боис, шаҳару қишлоқларимизнинг замонавий қиёфасини яратиш ва бу 

орқали аҳолини янада қулай яшаш шароити билан таъминлаш бугунги кунда биз мутахассис-
лардан ҳам катта масъулият талаб қилмоқда. Энг муҳими, бу борадаги ишларни 

янада такомиллаштириш, янада кўпроқ ва кенгроқ имконият яратиш 
масаласи янгиланаётган Конституциямизда ўз аксини то-

паётганидир. Биз ҳам ўз навбатида барча юрт-
дошларимизни бу муҳим сиёсий жа-

раёнда фаол иштирок этишга 
чорлаб қоламиз.

Шохруз ОЙДИНОВ,
Навоий вилояти Қурилиш ва уй-жой коммунал 
хўжалиги бошқармаси бўлим бошлиғи: 

– Охирги йилларда қурилиш соҳасида шаффофликни таъминлаш, 
замонавий ахборот-коммуникация технологияларини жорий этиш 
орқали коррупцияни бартараф қилиш мақсадида бир қатор элек-
трон тизимлар ишга туширилиб, тендер савдоларида инсон омили-
нинг иштироки қисқарди. Бу ўзгариш соҳада холислик ва адолатни 
шакллантирди. Бундан ташқари, аҳолининг уй-жойга бўлган эҳ-
тиёжини қаноатлантириш мақсадида турли имтиёз ва субсидиялар 
берилиши туфайли кам таъминланган аҳоли қатлами учун ўз турар 
жойига эга бўлиш имкони яратилди. Минглаб фуқаролар ватанли 
бўлди. Шунингдек, ёш оилалар учун қулайлик яратиш мақсадида 
арзон ва шинам уй-жойлар қуриш дастури ҳам изчил амалга оши-
рилмоқда. 

Давр янгиланар экан, замон билан ҳамнафасликни тақозо этади. 
Қонунлар устуворлиги таъминланган бош Қомусимиз янги талқинида 
янада халқчил ва холис, фуқаролар манфаатини ўзида мужассамлантир-
гани билан аҳамиятлидир. Жумладан, янгиланаётган Конституциянинг 
39-моддасига ижтимоий ҳимояга оид қўшилаётган янги бандларда давлат 
ижтимоий жиҳатдан эҳтиёжманд ва кам таъминланган, уй-жой шароитларини 
яхшилашга муҳтож бўлган фуқароларни қонунда белгиланган тартибда уй-жой би-
лан таъминлаши белгиланмоқда. Ушбу банддан кўриш мумкинки, юртимизда ижтимоий 
ҳимоя янада мустаҳкамланиб, кам таъминланган, эҳтиёжманд аҳоли доимий давлат ҳимоясида бўлади. 

Фуқаролар манфаати илгари сурилаётган Конституция халқимиз орзу мақсадларини ўзида ифода этар экан, эл-юрт келажаги, 
тақдирига бефарқ бўлмаган ҳар бир ҳамюртимиз референдумнинг фаол иштирокчисига айланади, деб ўйлайман.

 

Аҳмадали ХУДОЙБЕРГАНОВ, 
Тошкент вилояти, Чиноз туманидаги 33-сонли 
“ХМКК” МЧЖ раҳбари:

– Янги таҳрирдаги Конституция лойиҳасининг 47-моддасида ҳеч ким 
суднинг қарорисиз ва қонунга номувофиқ ҳолда уй-жойидан маҳрум 
қилиниши мумкин эмаслиги белгиланмоқда. Бу эса фуқароларимиз-
нинг шу масалада йиллаб сарсон-саргардон бўлишига чек қўяди ва 
“снос” билан боғлиқ барча муаммоларга барҳам беради. Эътиборли 
жиҳати шундаки, энди фуқароларнинг уйи фақат суд қарори асо-
сида олиб қўйилиши мумкин ва аввалдан компенсациянинг ярми 
тўланади. Бу ўзгаришлар юртдошларимизни азалдан қийнаб кела-

ётган муаммолардан эканлиги билан аҳамиятлидир. 
Биламизки, кейинги даврда республикамизда қурилиш 

кўламининг ортиши “снос”лар билан боғлиқ муаммолар-
ни юзага келтирди. Фуқароларнинг давлат эҳтиёжла-

ри учун деб олиб қўйилган ҳовлилари ўрнида кўп қа-
ватли уйлар қурилди. Аммо уйи бузилганларнинг 

аксарияти тўлиқ рози қилинмади. Қурилиш сабаб 
айрим фуқароларнинг уйига етказилган зарар-

лар ҳам қоплаб берилмади. Оқибатда қурувчи-
лар ва фуқаролар ўртасида келишмовчиликлар 

содир бўла бошлади. Шу сингари ўз ечимини 
кутаётган масалалар бундан буён янги таҳрирдаги 

Конституция туфайли тўлиқ барҳам топиши кафолат-
ланмоқда. 

Шуни ҳам айтиш жоизки, янгиланаётган Конституциянинг кўпгина моддаларида давлат уй-
жой қурилишини рағбатлантириши ҳамда уй-жойга бўлган ҳуқуқнинг амалга оширилиши учун 

шарт-шароитлар яратиши назарда тутилган. Бу жиҳатдан, сўнгги йилларда пойтахт вилоятининг 
Чиноз туманида 100 миллиард сўмликдан зиёд қурилиш ишлари амалга оширилди, барча ички 

йўллар тўлиқ таъмирланди, маҳаллаларга ичимлик суви етказилди. Бундан эса биринчи нав-
батда аҳоли мамнун бўлмоқда. 

Мен ҳам шу юртнинг бир фуқароси сифатида янгиланаётган Конституциямизга бефарқ 
эмасман. Чунки ҳаётим, фарзандларим, набираларимнинг келажаги ана шу Қомус билан 
ҳуқуқий кафолатланган. Шу боис, 30 апрелда бўладиган референдумга барча ишчи-хиз-
матчиларим билан фаол қатнашишни мақсад қилганман. 

	 Давлат	уй-жой	қурилишини	рағбатлантиради	ва	
уй-жойга	бўлган	ҳуқуқнинг	амалга	оширилиши	учун	
шароитлар	яратади.

	 Ҳеч	ким	уй-жойга	унда	яшовчи	шахсларнинг	
хоҳишига	қарши	кириши	мумкин	эмас.

	 Ҳар	ким	Ўзбекистон	бўйлаб	эркин	ҳаракатланиш	ва	
яшаш	жойини	танлаш	ҳуқуқига	эга.

	 Ҳеч	ким	суднинг	қарорисиз	ва	қонунга	зид	тарзда	уй-
жойидан	маҳрум	этилиши	мумкин	эмас.

	 Уй-жойидан	маҳрум	этилган	мулкдорга	у	кўрган	
зарарларнинг	ўрни	олдиндан	ҳамда	тенг	қийматда	
қопланиши	таъминланади.

	 Ҳар	ким	давлат	органларининг	қонунга	хилоф	
қарорлари,	ҳаракатлари	туфайли	етказилган	
зарарнинг	ўрни	давлат	томонидан	қопланиши	
ҳуқуқига	эга.

47-модда. 
Ҳар ким уй-жойли бўлиш ҳуқуқига эга. 
Ҳеч	ким	суднинг	қарорисиз	ва	қонунга	зид	тарзда	

уй-жойидан	маҳрум	этилиши	мумкин	эмас.	Уй-жойидан	
маҳрум	этилган	мулкдорга	уй-жойнинг	қиймати	ҳамда	
у	кўрган	зарарларнинг	ўрни	қонунда	назарда	тутилган	
ҳолларда	ва	тартибда	олдиндан	ҳамда	тенг	қийматда	
қопланиши	таъминланади.	
Давлат	уй-жой	қурилишини	рағбатлантиради	ва	

уй-жойга	бўлган	ҳуқуқнинг	амалга	оширилиши	учун	
шарт-шароитлар	яратади.	
Аҳолининг	ижтимоий	жиҳатдан	эҳтиёжманд	

тоифаларини	уй-жой	билан	таъминлаш	тартиби	
қонун	билан	белгиланади.

Янгиланаётган  
Бош Қомус 

жамиятимизда инсон 
қадрини улуғлайди

Элшод ҚОДИРОВ, 
СамДАҚУ ўқитувчиси: 

– Мамлакатимизда рўй бериши кутилаётган муҳим сиёсий жараён – янгиланаёт-
ган Конституция бўйича тарғибот тадбирлари университетимизда ҳам катта тайёр-
гарлик билан ўтказилди. Зеро, жамиятимизда содир бўлаётган ҳар қандай янгилик ва 
ўзгариш лар энг аввало, биз ёшларнинг, қолаверса, бутун халқимизнинг фаровонлиги, 
тинчлиги ва келажакда бунданда юксалиши учун ташланаётган яна бир муҳим қадам-
дир. Бу ислоҳотлар фақатгина сиёсатда эмас, балки таълим жараёнларида ҳам ўз акси-
ни топаётгани қувонарли. Буларнинг барчасидан кўзланган мақсад эса ягона – яъни, 
инсон қадри учун тамойилига асосланган. 

Қолаверса, юртимизда сўнгги йилларда бўлаётган бу ўзгаришлар жамиятнинг ҳар 
битта қатламида рўй бераётгани билан ҳам аҳамиятлидир. Хусусан, янгиланаётган 
Конституциямизга киритилаётган ўзгартиришларда ҳам айнан ёшлар масаласига кат-
та эътибор қаратилиб, уларга янада кенг имкониятлар тақдим этиляпти. Демак, кел-
гусида ютуқларимиз янада кўп бўлади. Шундай экан, ҳар томонлама ривожланаётган 
юртимизда Бош Қомусимизнинг янгиланаётгани ҳам замон талаби деб ўйлайман. Ўқи-
тувчи сифатида шахсан мен бу янгиликларга бефарқ эмасман. Ўзим ҳам бир пайтлар 
шу университет талабаси бўлганман. Ёшларга айнан нималар кераклиги, уларни 
қандай муаммолар қийнашини яхши ҳис қиламан. Шу боис, бу ёшларга бери-
лаётган кенг имкониятлар Конституцияда қатъий белгилаб қўйилаётгани 
мен каби барча ёшларни қувонтирмоқда. 

Ҳасан БОБОЖОНОВ,
Бухоро архитектура ва қурилиш техникуми 
директори:

– Сўнгги йилларда жамиятимизнинг сиёсий-ҳуқуқий, ижтимоий-иқтисодий қиё-
фаси шиддат билан ўзгармоқда. “Инсон қадри учун” тамойили асосида халқимиз фа-
ровонлигини янада ошириш, инсон ҳуқуқлари ва манфаатларини сўзсиз таъминлаш 
ҳамда кучли фаол фуқаролик жамиятини шакллантиришга қаратилган изчил ислоҳот-
лар давлат сиёсатининг ўзагини ташкил қиляпти.

Халқимизда ҳар қандай катта ишни бошлашдан олдин кўпчилик билан маслаҳат 
қилиш одат тусига кирган. Бош қонунимизга тегишли ўзгартириш ва қўшимчалар ки-
ритиш борасида ҳам айнан шундай йўл тутилди. Президентимиз таъбирига кўра, Конс-
титуцияни янгилашдек ғоят муҳим, стратегик вазифани ҳал этишда етти марта эмас, 
етмиш марта ўйлаб, халқ билан ҳар томонлама маслаҳатлашган ҳолда, ички ва ташқи 
илғор тажрибаларни чуқур ўрганиб, аниқ қарор қабул қилиш зарур. Муҳокамалар на-
тижасида Конституциямизнинг 76 та моддасига ўзгартиш ва қўшимчалар билан бир-
га 15 та янги модда ва битта янги боб киритилмоқда. Лойиҳада фуқаролар томонидан 
тақдим қилинган 160 мингга яқин таклифлардан ҳам кенг фойдаланилган. Фуқарола-
римизнинг лойиҳа муҳокамасидаги кенг иштироки туфайли Бош қонунимиз чиндан 
ҳам халқ Конституцияси бўлади. Бу эса, халқнинг фаровон ҳаётини таъминлаш, эртага 
ҳар бир юртдошимиз Конституция билан фахрланиши, “Бу менинг Конституци-
ям” деб ғурурланиши учун амалга оширилаётганини англашимиз зарур. 

Айниқса, янгиланаётган Конституциямизда ёш авлоднинг тўлақон-
ли таълим олиши учун янада кенг имкониятлар яратилаётгани 
барчамиз учун қувонарли. Юртимизда амалга оширилаёт-
ган бунёдкорлик ишларида бизнинг техникум ўқув-
чилари ҳам ҳисса қўшаётганидан фахрланамиз. 
Зеро, юртимизда ҳар бир ёшнинг таълим 
олиши ва ҳунар эгаллаши давлатимиз-
нинг доимий эътиборидадир.

Бахтиёр МИРЗО,
Андижон иқтисодиёт ва 
қурилиш институти катта 
ўқитувчиси:

– Айни пайтда юртимизнинг барча 
ҳудудларида ва кенг халқ оммаси ораси-
да Конституцияга киритилаётган ўзгар-
тиришлар бўйича референдумга бағиш-
ланган тарғибот тадбирлари бўлиб 
ўтмоқда. Институтимиз ўқитувчи-про-
фессорлари ва талабалари ҳам бу жараён-
да фаол иштирок этмоқда. Бугун юртимизда 
шаҳарсозлик ва урбанизациянинг ривожла-
ниши, аҳолининг демографик ўсиши одамларни 
уй-жойга бўлган эҳтиёжини янада ошираётгани бор 
гап. Тараққиётнинг бу омилини инобатга олмасдан жами-
ят фаровонлигига эришиб бўлмайди. Афсуски, бу масала Ўзбекистонда узоқ йиллар ўз 
ечимини топмай келди ва аҳолининг уй-жойга бўлган кучли эҳтиёжини кун тартибига 
олиб чиқди. Бу борадаги муҳим ишлар сўнгги беш йилликда амалга оширила бошлан-
ди. Эндиликда ҳар кимнинг уй-жойга эга бўлиш ҳуқуқининг Конституцияда алоҳида 
модда билан мустаҳкамлаб қўйилиши Ўзбекистонни ижтимоий давлат бўлаётганини 
тасдиқлайди. 

Тан олиб айтиш мумкин, аҳоли узоқ йиллар ўз уй-жойининг турли важлар билан 
асоссиз бузилишидан, ер участкасининг олиб қўйилишидан қўрқиб қолган эди. Айниқ-
са, катта йўл бўйида яшовчи аҳолини “бизнинг уйимиз қачон бузилар экан деган ўй” 
қийнар эди. Энг ачинарлиси, бузилишга (сносга) тушган уй-жойларга, олиб қўйилаёт-
ган ер участкаларига компенсация берилмаслиги ёки “қоқи баҳода” ҳисоб қилиниши 
эди. Янги Конституцияда “уй-жойидан маҳрум этилган мулкдорга уй-жойнинг қийма-
ти ҳамда у кўрган зарарларнинг ўрни қонунда назарда тутилган ҳолларда ва тартибда 
олдиндан ҳамда тенг қийматда қопланиши таъминланади” деб белгилаб қўйилмоқда. 
Буларнинг барчаси юртимизда инсон қадрининг янада улуғланаётгани ва халқимиз 
фаровонлиги ошишига хизмат қилиши билан аҳамиятлидир. Бир сўз билан айт-
ганда, янгиланган Конституция жамиятимиз ҳаётининг барча йўна-
лишларини комплекс тартибга солиш ҳамда мамлака-
тимизни демократик ривожлантириш йўлида 
энг муҳим ҳуқуқий пойдевор бўлиб 
хизмат қилишига ишонамиз. 

Янги таҳрирга асосан, Ўзбекистон Конс-
титуциясидаги моддалар сони ҳозирги 128 
тадан 155 тага, ундаги нормалар эса 275 та-
дан 434 тага ошириляпти. Умуман олганда, 
Конституция 65 фоизга ўзгартириляпти.

Ҳозирги Конституцион ислоҳотларга 
бефарқ бўлмаган ҳолда эски таҳрирдаги 
Конституциянинг 41-моддасига тўхталиб 
ўтиш жоиз. Таъкидлаш лозимки, амалдаги 
Конституцияда таълимга оид нормалар 
биргина ўша моддада акс эттирилган. 
Янги таҳрирга кўра, 50-51-52-моддалар 
ушбу соҳага бағишланади.

Жумладан, таълим олиш ҳуқуқи кафо-
латланиши билан бир қаторда, давлат ва 
нодавлат таълим ташкилотлари ривожла-
ниши бир хилда қўллаб-кувватланиши илк 
бор расмий асосда мустаҳкамланмоқда. 
Қолаверса, инклюзив таълим-тарбия ата-
масиниг конституцияда акс этиши эъти-
борга молик. Инклюзив таълим, бу шундай 
таълим-тарбия жараёники, унда боланинг 
жисмоний, руҳий, ақлий, сенсор муаммо-
ларидан қатъи назар мос шароитлар яра-
тилган мактабларда ўз тенгқурлари билан 
бирга таълим олиш демакдир.

Энг асосий ўзгариш ўқитувчиларнинг 
мақоми билан боғлиқ. Яъни, 52-моддага 
аввал бўлмаган янги норма киритилмоқда. 
Унга кўра, ўқитувчиларнинг меҳнати жа-
мият ва давлатни ривожлантириш, соғлом, 
баркамол авлодни шакллантириш ҳамда 
тарбиялаш, халқнинг маънавий ва маданий 
салоҳиятини сақлаш ҳамда бойитишнинг 

асоси сифатида эътироф этилади. Давлат 
ўқитувчиларнинг шаъни ва қадр-қимма-
тини ҳимоя қилиш, уларнинг ижтимоий ва 
моддий фаровонлигини, касбий жиҳатдан 
ўсиши тўғрисида ғамҳўрлик қилади. Ушбу 
нормаларнинг конституцияга киритили-
ши замонавий ўзбек педагогикасида янги 
 даврни бошлаб бериши шубҳасиз. 

Ушбу моддаларга киритилаётган янги 
нормалардан бири – истеъдодли ёшлар-
нинг моддий аҳволидан қатъи назар таъ-
лим олишларини давом эттиришларини 
давлат ўз зиммасига олаётганлигидир. 
Маълумки, янги Конституцияда концепту-
ал ўзгариш ясаётган нормаларидан бири 
– мамлакатимизни “ижтимоий давлат” деб 
эълон қилинаётганидир. Ижтимоий дав-
латнинг асосий белгиларидан бири жами-
ятда ижтимоий адолат ва ижтимоий тенг-
ликнинг таъминланганлигидир. 

Янги таҳрирдаги Конституцияга ки-
ритиш таклиф этаётган давлатнинг ижти-
моий эканлигини, мактабларда инклюзив 
таълимнинг ташкил этиши ва ривожла-
ниши, ўқитувчиларнинг мақоми, шаъни 
ва кадр-қимматини ҳимоя қилиши, барча 
турдаги таълим муассасалари ривожлани-
ши учун давлат тенг шароит яратиб бери-
ши тўғрисидаги нормаларга таянган ҳолда 
айтиш мумкинки, янгиланаётган Конститу-
ция истеъдодли ёшларни энг яхши таълим 
муассасаларида, у хоҳ хусусий бўлсин, хоҳ 
давлатники таълимни давом эттиришлари 
учун асос бўлиб хизмат қилади.

Ойнисо АМИРОВА, Ўзбекистон Республикаси Жамоат хавфсизлиги 
университети  Хизмат фаолиятини тарбиявий-психологик таъминлаш  
кафедраси ўқитувчиси. 

Мамлакатимизда йирик сиёсий жараён – Конституциявий 
ислоҳотлар амалга оширилмоқда. Янгиланаётган Бош Қомус 
жамиятимизда инсон қадрини улуғлаш, халқимиз учун 
янада қулай шароитлар яратиш мақсадини кўзлаши билан 
аҳамиятлидир.

53 та эски уй ўрнида барпо этиладиган 
ушбу кўп қаватли замонавий турар жойлар-
нинг биринчи қавати савдо ва маиший хизмат 
кўрсатиш шохобчаларидан иборат бўлиши 
таъкидланди. Ташаббускор тадбиркорлар ва 
мутасаддилар билан мулоқот қилган вило-
ят ҳокими лойиҳани амалга оширишда эски 
хонадонлар эгаларининг розилигини олиш 
энг муҳим талаб эканлигини таъкидлаб, ро-
зилик берган мулкдорларга уй-жойларнинг 
қиймати қонунда назарда тутилган тартибда 
олдиндан ҳамда тенг қийматда қопланишини 
таъминлаш масаласига эътибор қаратди. 

Шунингдек, мутахассислар гуруҳи Фарғо-
на шаҳрининг Сурхтепа маҳалласида умумий 
концепция асосида ташкил этилаётган дам 
олиш зонасини ҳам бориб кўришди. Бунда 

канал ёқасида замонавий лойиҳа асосида 
йил давомида узлуксиз фаолият кўрсатади-
ган овқатланиш шохобчалари барпо этилиши 
мўлжалланган. 

Кейинги ўрганилган манзил Фарғона 
шаҳрида барпо этилаётган Экошаҳар – “Янги 
Ўзбекистон” массиви бўлди. Ҳозирда 300 
гектар майдонда 40 минг аҳолига мўлжал-
ланган йўлдош шаҳарчани бунёд этиш ишла-
ри жадал амалга оширилмоқда. Айни кунда 
Экошаҳарда 73 та кўп қаватли уйлар, 3 та мак-
табгача таълим муассасаси, 2 та мактаб, битта 
шифохона, 4000 ўринли амфитеатр қурили-
ши давом этяпти. Вилоят раҳбари масъуллар 
ва қурувчилар билан суҳбатлашиб, ҳар бир 
объект бўйича қурилиш ишларининг бори-
шини муҳокама қилди.

Хусусан, вилоятда 2023 йилда қури-
лиш материаллари ишлаб чиқариш мақ-
садида қиймати 48,1 млн АҚШ доллари 
бўлган 58 та лойиҳа амалга оширилиши 
натижасида 670 та янги иш ўрни яратили-

ши режалаштирилган. Сирдарё туманида 
10 та (қиймати 32 млн АҚШ доллари), Хо-
вос туманида 8 та (қиймати 6,7 млн АҚШ 
доллари), Янгиер шаҳрида 3 та (қиймати 
2,5 млн АҚШ доллари), Сайхунобод ту-

манида 5 та (қиймати 4 млн АҚШ долла-
ри), Мирзаобод туманида эса 3 та лойиҳа 
(қиймати 1,3 млн АҚШ доллари) амалга 
оширилади.  

Маълумотларга кўра, 2022 йилда ви-
лоятда қиймати 44,3 млн АҚШ доллари 
бўлган 52 та инвестиция лойиҳалари ишга 
туширилиб, 985 та янги иш ўрни яратил-
ган. Мисол учун, 2022 йилда Сайхунобод 
туманида “Tashkent city gold block” МЧЖ 
ХК томонидан йиллик 400 минг куб метр 
газобетон блоклари ишлаб чиқариш қув-
ватига эга бўлган лойиҳа ишга туширил-
ди. Сирдарё вилояти бўйича 2022 йилда 
жами қиймати 25,2 млн АҚШ долларилик 
қурилиш материаллари экспорт қилин-
ган.

Хусусан, 10,7 млн АҚШ доллари кера-
мик плиткалар, 7,4 минг АҚШ доллари ме-
талл буюмлар, 1,0 млн АҚШ доллари ДСП, 
МДФ плиталар, 740 минг АҚШ доллари 
ПВХ қувур ва фитинглар қўшни давлат-
ларга етказилди. 

Сирдарё вилоятининг мавжуд хомашё 
захиралари Боёвут, Гулистон, Сайхун-
обод, Сирдарё ва Ховос туманлари ҳис-
сасига тўғри келади. Хусусан, 4 269 минг 
тонна цемент хомашёси, 11  395 минг куб 
метр ғишт черепица, 10 645 минг куб метр 
қум-шағал аралашмаси мавжуд.

Вилоятда хомашё захирасидан келиб 
чиққан ҳолда инвестиция лойиҳалари 
амалга оширилади.

Ўз мухбиримиз.

Чиқиндидан тайёр маҳсулот

Ҳилола ИСМАТОВА, “O‘zbekiston bunyodkori” мухбири. 

“Обод маҳалла” давлат дастури асосида шаҳар ва 
қишлоқлар кўркига кўрк қўшилиб, маҳаллалар 
ўз биносига эга бўлмоқда. Йўллар асфальтланиб, 
аҳоли суюлтирилган газ, тоза ичимлик суви билан 
таъминланяпти. Ана шундай имкониятлардан бугун 
қизилтепаликлар ҳам мамнун.

Яқинда Бухоро вилояти Қурилиш ва 
уй-жой коммунал хўжалиги соҳасида ҳу-
дудий назорат қилиш инспекцияси то-
монидан Қоракўл туманидаги “Бандбо-
ши” МФЙ ҳудудида “Ўзбекнефтгаз” AЖ 
томонидан қурилаётган диаметри 1020 
мм, узунлиги 47 километр газ коллекто-
ри қурилиши комплексида сифат назо-
рати ишлари ўтказилди. Аниқланишича, 
қурилиш объектининг кран шахтаси 
лойиҳа ечимлари асосида бажарил-
маган. Тасдиқланган лойиҳада шахта 
“ФСБ” блокдан бажарилиши кўрсатил-
ган бўлсада, амалда шлакаблокдан ба-
жарилган.

Шунингдек, ўрганишлар давоми-
да объектларда муаллифлик назо-
ратини олиб бориш учун 2022 йилги 
тасдиқланган календарь режалар, 
режа-жадваллар ишлаб чиқилмага-
ни ўрганилиб, сансоларлик ва қоида-
бузарликлар юзасидан қурилишнинг 
масъул шахсларига инспекция ходим-
лари томонидан ёзма кўрсатмалар бе-
рилди. Оқибатда, аниқланган қоида-
бузарликлар бартараф этилгунга қадар 
объектда қурилиш-монтаж ишлари 
 тўхтатилди. 

– Вилоятдаги қурилиш объектлари-
да назорат тадбирларини доимий олиб 
борамиз, – деди Бухоро вилояти Қури-
лиш ва уй-жой коммунал хўжалиги соҳа-
сида ҳудудий назорат қилиш инспек-
цияси етакчи мутахассиси Неъмат 
Холов. – Жумладан, яқин ўтказган тад-
биримиз Пешку туманидаги “Янгибо-
зор” МФЙ ҳудудида буюртмачи “Пешку 
Транс” МЧЖ томонидан қурилаётган 
кўп қаватли турар жой қурилиши ком-
плексида ўтказилди. Объектга келти-
рилган йиғма темир-бетон конструкци-
яларида ишлаб чиқарувчининг тамғаси 
мавжуд эмаслиги, қурилиш майдонига 
келтирилган ва 2-қаватда ўрнатилган 

плиталар “Зилзилавий худудларда қу-
рилиш” меъёрий ҳужжат талабларига 
зид равишда бажарилгани каби ҳолат-
лар ва қоидабузарликлар юзасидан 
қурилишнинг масъул шахсларига ёзма 
кўрсатмалар берилди. Мазкур қурилиш 
ҳудудида ҳам аниқланган қоидабузар-
ликлар бартараф этилгунга қадар қури-
лиш монтаж-ишлари тўхтатилди.

Қурилиш – кенг жараён. Унинг ҳар 
бир қисмида камчиликлар аниқланиши 
мумкин. Энг муҳими, бу камчиликлар 
ижтимоий объектлар учун хавфли бўли-
ши мумкин. Қоракўл туманидаги “Жиға-
чи” МФЙ ҳудудида буюртмачи “Рем-
стройкомплект инвест инжиниринг” 
МЧЖ томонидан қурилаётган 30-мак-
табни мукаммал таъмирлаш объектида 
ўтказилган мониторинг натижасида 
қатор қоидабузарликлар аниқланди. 
Аниқланишича, қурилиш объектида 
ғишт териш ишлари лойиҳа талаблари 
ва “Зилзилавий худудларда қурилиш” 
меъёрий ҳужжат талабларига зид ба-
жарилган. Ювиниш хонасининг пол 
қисмида намдан ҳимоялаш тадбирлари 
тасдиқланган лойиҳа ечимлари асосида 
олиб борилмаган. Аниқланган қоида-
бузарликлар юзасидан “Қурилишда дав-
лат назорати” электрон тизими орқали 
масъул шахсларга бажарилиши мажбу-
рий бўлган кўрсатмалар берилди ҳамда 
қоидабузарликлар бартараф этилгунга 
қадар объектда қурилиш-монтаж ишла-
ри тўхтатилди.

Ўз уйинг – ўлан тўшагинг, дейди доно 
халқимиз. Албатта, уй-жойимизнинг си-
фати бизнинг хавфсизлигимиз, фаровон 
турмушимиз учун бирламчи воситадир. 
Бу борада қурилиш-реконструкция 
жараёнларида доимий сифат назорати 
тадбирларининг олиб борилиши юқо-
ридаги фикримизнинг амалий тасдиғи 
бўла олади.

ФАРҒОНА ВИЛОЯТИ ҚАШҚАДАРЁ ВИЛОЯТИ

БУХОРО ВИЛОЯТИ НАВОИЙ ВИЛОЯТИ

СИРДАРЁ ВИЛОЯТИ

Қурилиш лойиҳалари ўрганилди

Жумладан, Қува туманидаги “Янгичек” 
МФЙда жойлашган 48-умумий ўрта таъ-
лим мактабида 3 млрд 420 млн сўм маблағ 
эвазига мукаммал таъмирлаш ишлари 

олиб борилди. 510 нафар ўқувчи таълим 
оладиган мазкур билим даргоҳи биносида 
ҳозирда ички пардозлаш ишлари давом 
этмоқда.  

Шунингдек, ушбу қарор доирасида 
Тошлоқ туманида аҳолини ичимлик суви 
таъминотини яхшилаш борасида самара-

ли ишлар бажарилди. Хусусан, “Жарқиш-
лоқ” МФЙда 10 километр тоза ичимлик 
суви тармоғи тортиш ҳамда 2 та сув иншо-
отини қуриш ишлари жадаллик билан ба-
жарилмоқда. Қурилиш ишларига 4 милли-
ард 62 миллион сўм маблағ сарфланиши 
кўзда тутилган. Ушбу ишлар якунланиши 

билан маҳалладаги 300 та хонадон тоза 
ичимлик суви билан таъминланади. 

Бағдод туманининг “Ойдинбулоқ” 
МФЙда янги ичимлик суви қудуғи қази-
либ, 2 минг 600 метр узунликда тармоқ 
тортилди. Мазкур лойиҳа учун 750 млн 
сўм маблағ ажратилди.

– Маҳалламиз чўл ҳудудида жой-
лашгани сабабли, узоқ йиллардан бери 
ичимлик суви билан боғлиқ муаммолар 
аҳолини қийнаб келаётган эди, – деди 
ҳоким ёрдамчиси Ўткиржон Болтабо-
ев. – Туман ҳокими ёки сектор раҳбари 
фуқаролар билан учрашса, ҳар сафар шу 
масала кўтариларди. Президентимиз-
нинг 408-сонли қарори асосида энди 
энг чекка ҳудудлардан бири бўлган Ой-
динбулоқда ҳам обиҳаёт муаммоси ечим 
топди. Шунингдек, Ёшларобод кўчасига 
сув минораси ўрнатилиб, 150 дан ортиқ 
хонадон сифатли ичимлик суви билан тў-
лиқ таъминланади.

Орифжон ИСМОИЛОВ,  “O‘zbekiston bunyodkori” мухбири.

Вилоят ҳокими ва сектор раҳбарлари “Фарғона” МФЙнинг Қашқар 
кўчасида жойлашган 1 қаватли уйлар ўрнида қуриладиган  
4 ва 5 қаватли замонавий турар жой мажмуаси лойиҳаси билан 
танишишди. 

Қоидабузарликларга 
чек қўйилди

Наргиза МИРЁҚУБОВА,  “O‘zbekiston bunyodkori” мухбири.

Қурилиш жараёнида нотўғри қўйилган биргина ғишт ҳам 
конструкцияга катта зарар етказиши мумкин. Бутун бошли 
қурилиш материали ёки лойиҳадан четга чиқиш-чи? 
Албатта, бу каби салбий оқибатларнинг олдини олишда 
назорат тадбирларининг ўрни беқиёс. Бухоро вилоятида 
олиб борилаётган сифат назорати текширувлари амалда 
шундай камчиликларга барҳам бермоқда.

Сирдарёда йирик лойиҳалар амалга оширилади
Мамлакатимизда йил сайин қурилиш материаллари 
соҳасида йирик инвестиция лойиҳалари амалга 
оширилмоқда. Янги турдаги маҳсулотлар ишлаб чиқариш 
йўлга қўйилиб, янги қувватлар яратилмоқда. Хусусан, 
Сирдарё вилоятида ҳам қурилиш материаллари саноати 
тараққий этиб бормоқда. Кўплаб саноат корхоналари 
фойдаланишга топширилиши натижасида янги иш 
ўринлари яратилиб, ҳудуднинг иқтисодий ривожланишида 
муҳим ўрин эгалламоқда. 

Маҳалланинг янги биноси очилди 

Ўзбекистон Республи-
каси Олий Мажлиси Сена-
ти раиси Танзила Нарбаева 
Навоий вилоятига ташрифи 
давомида ушбу туманда-
ги Гулзор маҳалласи янги 
биносининг очилиш маро-
симида иштирок этди. Шу-
нингдек, тадбирда вилоят 
ва туман ҳокимлиги вакил-

лари, ташкилот раҳбарла-
ри, депутатлар қатнашди. 
Тадбир иштирокчилари за-
монавий жиҳозланган, кенг 
ва ёруғ хоналарни кўздан 
кечиришди. 

Янги бинонинг қурили-
ши учун 808 млн сўм ажра-
тилган бўлиб, бу ерда аҳоли 
ва ходимлар учун барча қу-

лайликлар яратилган. Шу-
нингдек, дастур доирасида 
маҳалланинг 2,5 километр 
йўли асфальт қилиниб, 2 
километр йўл бетонлашти-
рилди. Булардан ташқари, 
160 киловаттли янги транс-
форматор қўйилиб, 1,3 ки-
лометр электр линиялари 
янгиланди.

Тадбиркорнинг 4 млрд сўм ўз маблағи ҳисобидан қуриб битказилган ушбу но-
давлат мактабгача таълим ташкилотида болажонлар учун барча шароит муҳайё.

Косонда янги мактабгача 
таълим ташкилоти

Косон туманидаги “Арабхона” МФЙда фаолият юритувчи 
тадбиркор Азизбек Ғиёсов томонидан 125 ўринли 
“Чақмоқ Киндер” давлат хусусий шериклик асосидаги 
нодавлат мактабгача таълим муассасаси фойдаланишга 
топширилди.

Кўкдалада туманида лойиҳа қиймати 5 млрд сўмни 
ташкил этадиган янги ишлаб чиқариш корхонаси иш 
бошлади. Аниқроғи, туманнинг “Хушали” МФЙ ҳудудида 
маҳаллий тадбиркор А. Нурматов ўз маблағи ҳисобидан 
чиқиндиларни қайта ишлаш орқали полиэтилен 
маҳсулотлар (пластик қувурлар ва пластик буюмлар) 
ишлаб чиқариш корхонасини ишга туширди.

“ОBОD-PLАSТ SS” МЧЖга қарашли ушбу корхонанинг кунлик ишлаб чиқариш 
қуввати ҳозирча 1200-1500 кг.ни ташкил этади. Тадбиркор ишлаб чиқариш ҳажмини 
босқичма-босқич ошириб боришни режалаштирмоқда. Мазкур лойиҳа ишга туши-
ши билан маҳаллий аҳоли вакилларидан 25 нафари доимий иш ўрни билан таъмин-
ланди. Бундан ташқари, мавсумий 10 нафар иш ўрни ҳам мавжуд.

Корхонанинг очилиш маросимида иштирок этган туман ҳокими Хуррам Жўраев 
Кўкдала тумани қишлоқ хўжалик махсулотлари, хусусан, тарвуз экишга мўлжаллан-
ган ҳудуд бўлгани боис ишлаб чиқарилаётган маҳсулот маҳаллий бозордан ортмас-
лигини таъкидлади.

Мажмуа қуёш панеллари орқали 
электр билан таъминланади

4 гектар майдонни эгаллаган мажмуада аҳоли эҳтиёжи учун зарур бўлган бар-
ча шароитлар яратилиши кўзда тутилган. Жумладан, автотураргоҳ бинонинг ертўла 
қисмида, мажмуанинг олд қисмидаги 1-2-қаватларда йирик савдо дўконлари, бола-
лар майдончалари ва бошқа маиший хизмат турлари жой олади. Энг муҳими, мажмуа 
тўлиқ қуёш панеллари орқали электр энергияси билан таъминланади.

Шуҳрат НОРМУРОДОВ,  “O‘zbekiston bunyodkori” мухбири.

Қарши шаҳрида 700 та хонадонга мўлжалланган 12 та 
кўп қаватли уйлардан иборат “Султон сарой” турар жой 
мажмуаси қад ростламоқда.

Аҳолига қулай шароит яратилмоқда
Ўзбекистон Республикаси 
Президентининг 2022 йил 
25 октябрдаги “2022-2023 
йилларда маҳаллалар 
инфратузилмасини 
янада яхшилаш бўйича 
қўшимча чора-тадбирлар 
тўғрисида”ги ПҚ-408-
сонли қарорига асосан, 
Фарғона вилоятида ҳам 
бир қанча қурилиш ва 
ободонлаштириш ишлари 
амалга оширилмоқда. 

Правительство Республики Узбекистан
получило финансирование от Всемирного банка на реализацию проекта “Развитие сельской 

инфраструктуры” и намерено направить часть вырученных средств на выплаты по контракту для подрядных 
работ по следующим объектам:

Номер пакета Наименование объекта Сметная стоимость согласно 
заключению Госэкспертизы

Срок 
строительства

MOEI-RIDP-
SYR-W-23

Щебневание внутренних дорог в МСГ “Бобоюрт” (5 км), МСГ имени Мукими (11 км), МСГ “Янгибустон” (5,16 
км), МСГ имени Амира Темура (3,6 км) Баяутского района и оснащение уличным освещением пешеходного 
тротуара МСГ “Озодлик” (0,9 км) Баяутского района Сырдарьинской области

3 499 543 621 сум без НДС 120 календарных 
дней

MOEI-RIDP-
SYR-W-24

Строительство стадиона с искусственным покрытием на территории школы №16 в МСГ “Пахтакор”, школы 
№27 и школы №44 в МСГ “Бунедкор” Баяутского района и школы №27 в МСГ “Кахрамон” Хавастского 
района Сырдарьинской области

2 395 394 856 сум без НДС 90 календарных 
дней

MOEI-RIDP-
SYR-W-25 Щебневание внутренних дорог в МСГ “Кайирма” (11 км) Хавастского района Сырдарьинской области 1 475 075 987 сум без НДС 90 календарных 

дней

MOEI-RIDP-
SYR-W-26

Строительство пешеходного моста в МСГ “Юксалиш” (“Озодлик”), реконструкция и текущий ремонт 
трубчатых переходов в МСГ “Дустлик” Баяутского района Сырдарьинской области 225 171 121 сум без НДС 30 календарных 

дней
MOEI-RIDP-

SYR-W-27
Электроснабжение СГМ “Бирлашган” (10 км) Сардобинского района и СГМ “Бобоюрт” (2 ТП) Баяутского 
района 856 030 914 сум без НДС 27 календарных 

дней

ГУП “Служба единого заказчика” при Сырдарьинском областном хокимияте
приглашает подрядчиков принять участие в торгах на выполнение вышеописанных работ. Торги будут проводиться в соответствии с 

процедурами национальных конкурсных торгов (НКТ), установленными в “Правилах закупок для заемщиков ФИП Всемирного банка” и в нем 
могут принять участие любые участники из правомочных стран, как определено в Правилах.

Заинтересованные правомочные участники торгов могут получить более подробную 
информацию в Консалтинговом центре по организации тендерных торгов по Сырда-
рьинской области и ознакомиться с тендерной документацией в рабочее время с 9.00 до 
18.00 по нижеуказанному адресу. Полный комплект тендерной документации на русском 
языке может быть приобретен заинтересованными участниками торгов по предоставле-
нию письменной заявки по нижеуказанному адресу и оплаты невозмещаемого взноса. 
Сумма для покрытия расходов по распечатке и рассылке/транспортных расходов дого-
ворная.

Консалтинговый центр по организации 
тендерных торгов по Сырдарьинской 

области
Адрес: Сырдарьинская обл., г. Гулистан, ул. 
Ахтамова, дом, 30 (здание ИК СЭЗ, 1-этаж).

Тел.: 67-227-64-48.
Факс: 67-227-64-42.

E-mail: tender-12@mail.ru

Получатель: Консалтинговый центр 
по организации тендерных торгов по 

Сырдарьинской области
Банковские реквизиты:

р/с: 2021 0000 3038 3676 6001
Сырдарьинский ф-л НБУ ВЭД  

ИНН: 202 585 476 
МФО: 00363

Тендерные предложения должны быть действительны в течение 60 дней после вскры-
тия тендерных предложений и сопровождаться залоговым обеспечением согласно ин-
струкциям, изложенным в тендерной документации.

Номер 
контракта Наименование объекта Залоговое 

обеспечение

MOEI-RIDP-
SYR-W-23

Щебневание внутренних дорог в МСГ “Бобоюрт” (5 км), 
МСГ имени Мукими (11 км), МСГ “Янгибустон” (5,16 км), 
МСГ имени Амира Темура (3,6 км) Баяутского района 
и оснащение уличным освещением пешеходного 
тротуара МСГ “Озодлик” (0,9 км) Баяутского района 
Сырдарьинской области

69 990 872 
сум

Номер 
контракта Наименование объекта Залоговое 

обеспечение

MOEI-RIDP-
SYR-W-24

Строительство стадиона с искусственным покрытием 
на территории школы №16 в МСГ “Пахтакор”, школы 
№27 и школы №44 в МСГ “Бунедкор” Баяутского 
района и школы №27 в МСГ “Кахрамон” Хавастского 
района Сырдарьинской области

47 907 897 
сум

MOEI-RIDP-
SYR-W-25

Щебневание внутренних дорог в МСГ “Кайирма” (11 км) 
Хавастского района Сырдарьинской области

29 501 520 
сум

MOEI-RIDP-
SYR-W-26

Строительство пешеходного моста в МСГ “Юксалиш” 
(“Озодлик”), реконструкция и текущий ремонт 
трубчатых переходов в МСГ “Дустлик” Баяутского 
района Сырдарьинской области

4 503 422 сум

MOEI-RIDP-
SYR-W-27

Электроснабжение СГМ “Бирлашган” (10 км) 
Сардобинского района и СГМ “Бобоюрт” (2 ТП) 
Баяутского района

17 120 618 сум

Тендерные предложения должны быть доставлены по указанному адресу не позднее 
16.00 (по ташкентскому времени) 2 мая 2023 г., где они будут вскрыты в присутствии участ-
ников торгов, желающих принять участие в этом процессе. Запоздавшие предложения бу-
дут отклонены. Цены тендерных предложений должны быть указаны без НДС.

Адрес для подачи предложений:
Консалтинговый центр по организации тендерных торгов в строительстве по Сырда-

рьинской области. 
Адрес: Сырдарьинская обл., г. Гулистан, ул. Ахтамова, дом, 30 (здание ИК СЭЗ, 1-этаж).
Тел.: 67-227-64-48. 
Факс: 67-227-64-42. 
E-mail: sirdaryotender20@gmail.com
Ответственный представитель консалтингового центра: Алишер Сангиров.

18 кун мобайнида вайрон бўлган жой-
ларда бажарган вазифалари ва кўрсат-
ган жасоратлари хусусида Бобурнинг ўзи 
шундай ҳикоя қилади:   

– Мудҳиш ҳодиса бўлган куни эрта 
тонгда ФВВ Махсус вазифалар бўйича 
рес публика қутқарув марказида йиғин 
сигнали берилди. Унда Президентимиз-
нинг топшириғига мувофиқ, вазирлик 

вакилларидан иборат гуруҳ таркибида 
Туркиядаги табиий офат оқибатларини 
бартараф этишда иштирок этиш учун са-
фарбарлик жорий қилиниши айтилди. 
Кечки пайт вазиримиз, генерал-майор Аб-
дулла Қўлдошев марказга келиб, Туркия 
давлатидаги вазият ҳақида маълумот бер-
ди. Шу куннинг ўзида, кечки соат 23:00 да 
Тошкент халқаро аэропортидан самолётга 

чиқдик ва  қардош давлатнинг Газиантеп 
шаҳри аэропортига етиб келдик. 

Автомашиналарда кўча бўйлаб ҳара-
катланишимиз билан ҳаммамиз карахт бў-
либ қолдик. Чунки офат келтирган манза-
раларни таърифлашнинг ўзи жуда азобли 

эди. Бунинг устига, зилзиладан сўнг авва-
лига қор, кейин ёмғир ёққан. Ҳаво анча 
совуқ, ҳудудда табиий газ ҳамда электр 
энергияси таъминоти буткул издан чиққан. 
Одамлар баланд иморатлар мавжуд бўл-
маган, кенг ҳамда очиқ жойларда, ёрилиб 
кетган йўллар четидаги автомашиналар 
ичида яшаб, жон сақлаётганди. 

Мана шундай даҳшатли ҳолатларни 
кўриб, ўзимизга белгиланган ҳудудга ки-
риб бордик. Турк ҳамкасбларимиз бизни 
гуёки қаҳрамонлар сингари кутиб олиш-
ди. Бошига ташвиш тушган кунда уларни 
ёлғиз қўймаганимиздан хурсанд бўлишди. 
Шу куниёқ Ҳатай вилоятининг маъмурий 
маркази яқинидаги Овакент ва Жумабозор 
шаҳарларига 100 нафар ўзбекистонлик 
қутқарувчи жалб этилиб, ишлар бошлаб 
юборилди. Мазкур операцияда махсус 
техникалар, кинология бригадаларининг 
хизматидан самарали фойдаландик. Де-
ярли ағдарилмаган, шикаст етмаган бино-
нинг ўзи йўқ эди... Мексика, Қирғизистон 
ва Туркия қутқарув хизматлари ходимлари 
билан биргаликда яксон бўлган, вайро-
нага айланган иморатлар остида қиди-
рув-қутқарув ишларини олиб бордик. 

Вайроналар остида қолган одамларни 
кўрган кишининг юраги изтироб чекарди. 
Гарчи, хорижлик ҳамкасбларимиз билан 
бир-биримизни тилимизни тушунмаган 
бўлсакда, аниқ мақсад йўлидаги эзгу иш 
давомида қалбан ҳис қилдик. Турли имо- 
ишоралар орқали 24 соат, икки сменада 
биргаликда кўплаб жабрланганларни 
олиб чиқишга муваффақ бўлдик. Опера-
ция давомида бир нафар тирик одамни 
вайроналар орасидан олиб чиқиш учун 
камида 12 соатгача вақт сарфлашга тўғри 
келди.   

Ўнлаб одамлар турли кўринишдаги 
тан жароҳати билан вайроналар ости-
дан қутқариб олиниб, шу жойнинг ўзида 
уларга биринчи тиббий ёрдам кўрсатил-
ди. Вайроналар остидан ҳар бир инсонни 
олиб чиқар эканмиз, худди яқин қарин-
дошимизни ҳаётини сақлаб қолгандек 
тасаввур қилардик ўзимизни. Уларнинг 
қайғуси ва қувончини ўзимизникидек қа-
бул қилдик. Техникалар кириш имконияти 
мавжуд бўлмаган жойларда эса қўл билан 
фойдаланадиган асбоб-ускуналар ҳамда 
махсус агрегатлар билан тоннель қазиб, 
қидирув-қутқарув ишларини олиб бордик. 

Бу борада бизга Туркия халқи катта 
ёрдам берди. Барча зарур нарсалар би-
лан таъминлашди. Мана шундай тинимсиз 
изланишларимиз натижасида офатдан 10 
кун ўтгандан кейин ҳам 60, 62 ёшдаги ти-
рик одамларни топишга муваффақ бўлдик. 
Уларнинг фарзандлари ва яқинларининг 
хурсандчилиги, қувончини ҳеч нарса би-
лан изоҳлаб бўлмасди... Афсуски, вайро-
налар остидан жуда кўплаб жасадлар, 
ҳаттоки, ачинарли аҳволга келиб қолган 
мурдалар ҳам олиб чиқилди. Бундай ҳо-
латнинг адоғи кўринмас эди.  

Бир сўз билан айтганда, Ўзбекистон 
Республикаси Фавқулодда вазиятлар 
вазирлиги қутқарувчилари Туркия дав-
латидаги унутилмас 18 кунлик қутқа-
рув-қидирув операцияси давомида 
вайроналар остидан 18 нафар тирик ин-
сонни ҳамда 200 нафарга яқин фуқаро-
нинг жасадини олиб чиқишди. Ўз ўрнида, 
қардошлар дардига шерик бўлган ва чин 
дилдан кўмак кўрсатган ўзбекистонлик 
қутқарувчиларнинг беминнат хизмат-
ларини ҳар қанча олқишласак, арзий-
ди. Улар юртдошларимизнинг фахри ва  
ифтихоридир.

Анвар ҚОБИЛОВ,  журналист. 

Маълумки, жорий йилнинг 6 февраль куни Туркия 
Республикасининг Сурия билан чегарадош ҳудудларида 
кучли ер силкинишлари юз бергани дунё аҳлини ларзага 
солди. Ушбу фожиа келтирган вайронагарчиликни бартараф 
этиш, офатдан жабр чекканларни воқеа жойидан қутқариш, 
уларга кўмак бериш учун ҳамюртларимиздан бир гуруҳи 
Туркия давлатида бўлиб қайтишди. Ўтюрак халоскорлар 
орасида Ўзбекистон Республикаси Фавқулодда вазиятлар 
вазирлиги Махсус вазифалар бўйича республика қутқарув 
маркази йўриқчи-қутқарувчиси, оддий аскар  
Бобур Муҳиддинов ҳам бор эди. 

Туғилган кунингиз 
муборак бўлсин!

Апрель ойининг шу ҳафтасида  
таваллуд айёмларини нишонлаётган

Ўзбекистон Республикаси Қурилиш ва уй-жой ком-
мунал хўжалиги вазирлиги Архитектура ва шаҳарсоз-
ликни ривожлантириш бошқармаси бошлиғи Шихназар 
Атаджанов, 

“Ташгипрогор” АЖ 2-сонли архитектура-қурилиш 
сектори раҳбари Валентина Жарская, 3-сонли архитек-
тура-қурилиш сектори гуруҳ раҳбари Алла Ельцова, 

Жиззах вилояти, Зомин тумани қурилиш ва уй-жой 
коммунал хўжалиги бўлими бош мутахассиси Бахтиёр 
Мамасобиров,

Қорақалпоғистон Республикаси Қурилиш ва уй-жой 
коммунал хўжалиги соҳасида ҳудудий назорат қилиш 
инспекцияси бош инспектори Ниетулла Каллиев, хо-
димлар бўйича инспектор Дильфуза Кутлымуратова, 
ҳайдовчи Садатдин Убайдуллаев,

Навоий вилояти, Зарафшон шаҳар қурилиш ва уй-
жой коммунал хўжалиги бўлими мутахассис-архитекто-
ри Абдулатиф Ялғашев, 

Сирдарё вилояти, Сайхунобод тумани қурилиш ва 
уй-жой коммунал хўжалиги бўлими бошлиғи Эркин 
 Дусиёров,

Тошкент вилояти қурилиш ва уй-жой коммунал хў-
жалиги бошқармаси юрисконсульти Аслиддин Авезов, 
девонхона мудири Дилбар Одилова, Бекобод шаҳар 
қурилиш ва уй-жой коммунал хўжалиги бўлими объект-
ларни жойлаштириш ва бош режаларни амалга ошириш 
масалалари бўйича архитектор Нодиржон Ортиқов,

Қорақалпоғистон Республикаси, Қўнғирот тумани-
даги “Taza Qonirat servis” МЧЖ бош директори Арыслан 
Қудайбергенов, 

Тошкент шаҳар, Чилонзор туманидаги “Шинам сер-
вис плюс” МЧЖ бош директори Тамара Хамидоваларни 
таваллуд куни билан чин дилдан муборакбод этамиз.

Уларга сиҳат-саломатлик,  
узоқ умр, оилавий хотиржамлик, 

мустаҳкам соғлиқ тилаймиз!

УНУТИЛМАС 18 КУН 

Ташриф давомида марказ бош агрономи Ҳ. Эгам-
бердиев ва бош мутахассис Э. Бозоров томонидан 
талаба-ёшларга 2020 йилда Самарқанд вилоятининг 

Жомбой туманида барпо этилган “Боғбон” агроком-
плекси таркибидаги замонавий “Ин витро” лаборато-
рияси ҳақида маълумот берилди. 

Лабораторияга Туркия, Хитой, Эрон давлатла-
ридан замонавий технологиялар ҳамда асбоб-уску-
налар олиб келиб ўрнатилган. Aгрокомплекс жами 

24,04 гектар майдонда жойлашган бўлиб, шундан 
0,24 гектар ер майдонида лаборатория, 1 гектар май-
донда замонавий иссиқхона жойлашган. 22 гектар ер 
майдонида эса Ўзбекистон Республикасида учрамай-
диган 32 хил навли мевали дарахтлар кўчатлари пар-
вариш қилинмоқда. 

Ҳозирги кунда лаборатория Самарқанд ветери-
нария медицинаси университети, Тошкент давлат 
аграр унивеситети ҳамда Ўзбекистон Республикаси 
Фанлар Aкадемияси геномика ва биоинформатика 
маркази билан ҳамкорлик алоқаларини ўрнатган. 

Бугунги кунда мамлакатимиздаги ҳар бир талаба-
нинг назарий билимлар билан бирга амалий билим-
ларни ўрганишини замоннинг ўзи талаб қилмоқда. 
Дизайн (ландшафт) йўналишида таълим олаётган та-
лабалар учун ушбу амалий дарс айни муддао бўлди.

Ўз мухбиримиз.

– Ўзбекистон Республикаси Президенти 
раҳбарлигида 2022 йилнинг 15 июнида кен-
гайтирилган тарздаги 49-сонли видеоселектор 
йиғилиши баёнининг ижроси бўйича таълим 
сифатини оширишда хориж давлатларининг 
тажрибали мутахассисларини жалб этиш ва-
зифаси белгиланган эди, – деди Самарқанд 
архитектура-қурилиш техникуми директори А. 
Ғаниев. – Мутахассисларнинг тажриба алмаши-
нувини жорий этиш мақсадида яқинда Минск 
давлат архитектура-қурилиш коллежининг 
архитектура йўналиши бўйича олий тоифали 
мутахассиси Инна Андращук ўқувчиларимиз 
билан 2 ҳафта муддатда машғулот олиб бориш 
учун ташриф буюрди. Ҳозирда машғулотлар 
қизғин тусда давом этмоқда. 

Айни пайтда ҳар иккала ўқув юртининг мах-
сус фан ўқитувчилари архитектура йўналиши 
бўйича ўқув-режа дастурларини замонавий 
талаблари асосида ўзбек ва беларусь архитек-
тураси мужассамлашган лойиҳалари устида 
 тажриба алмашишмоқда. 

Яқинда ушбу техникумда 2023-2024 ўқув 
йилида 9 та мутахассислик кесимида қабул кво-
талари тасдиқланди. Шу муносабат билан, ви-
лоятдаги умумий ўрта таълим мактабларининг 
11-синф битирувчилари учун “Очиқ эшиклар 
куни” тадбири ўтказилди. Унда ўқувчиларга 
техникумдаги шарт-шароит ва мутахассис-
ликлар бўйича маълумот берилди.

Техникумда 
“Очиқ 

эшиклар 
куни” 

бўлиб ўтди
Ҳамза ШУКУРОВ,   
“O‘zbekiston bunyodkori” мухбири.

Мирзо Улуғбек номидаги 
Самарқанд давлат архитектура-
қурилиш университети 
тасарруфидаги Самарқанд 
архитектура-қурилиш 
техникуми ва Беларусь 
миллий техника университети 
ҳузуридаги Минск давлат 
архитектура-қурилиш коллежи 
2021 йилдан буён ўзаро 
ҳамкорлик қилиб келмоқда. 

Университет фаолияти билан танишув 

Дастлаб у ҳозирги кунда универ-
ситет кампусида қурилаётган янги 
қўшимча ўқув биноси лойиҳаси би-
лан танишди. Университет ректори 
Чидем Туркйилмаз хоним лойиҳа дои-
расида амалга оширилиши кутилаёт-
ган ишлар билан таништирди. Вазир 
ўринбосари объектлардаги қурилиш 
ишларини ўз вақтида ва сифатли якун-
ланиши учун қурилиш жараёнида на-
фақат раҳбарлар, балки жамоатчилик 
назоратини ҳам ўрнатиш муҳимлигини 
таъкидлади. 

С. Бузрукхонов университет бош 
биноси ҳудудини кўздан кечириш жа-
раёнида дарс талабалар билан суҳ-
батлашиб, уларни қийнаётган муаммо-
лари билан қизиқди. Ижарада ҳамда 
талабалар турар жойларида истиқомат 
қиладиган талабаларда қўшимча турар 
жой ва ётоқ жойларга эҳтиёж борлиги 
айтилди. Талабалар турар жойларида 

яшаш истагида бўлган талабалар учун 
университет мутасаддиларига давлат 
хусусий-шерикчилик асосида қўшимча 
турар жойлар барпо этиш бўйича ке-
ракли тавсиялар берилди.

Шунингдек, вазир ўринбосари уни-
верситетда дарс машғулотлари учун 
ажратилган хоналарни ҳам кўздан ке-
чирди ва “Ёш мутахассислар маркази” 
клуби фаоллари билан суҳбатлашди. 

Йигит-қизлар билан университетда 
яратилган шарт-шароитлар, ёшлар-
нинг қизиқишлари, амалга оширилаёт-
ган лойиҳалар ва клуб фаолияти билан 
яқиндан танишди.

Самарқанд давлат 
архитектура-қурилиш 
университетига 
Олий таълим фан ва 
инновациялар вазири 
ўринбосари Сарвархон 
Бузрукхонов ташриф 
буюрди. 

Талабалар учун амалий дарс
Мирзо Улуғбек номидаги Самарқанд 
давлат архитектура-қурилиш 
университети ландшафт дизайни ва 
интерьер йўналиши талаба-ёшлари 
Ёшлар билан ишлаш, маънавият  
ва маърифат бўлими бошлиғи  
Ч. Хушмуродова ҳамда Aрхитектура 
факультети тюторлари бошчилигида 
“Боғбон ИН Витро” лаборатория 
илмий ишлаб чиқариш марказида 
бўлишди. 

Гумбазли дарвозахона орқасида икки-
та пастак минора, уларнинг жануби-ғар-
бида XX аср бошларида қурилган шийпон 
ва минора мавжуд. Минора ғиштдан қир-
рали қилиб қурилган. Унинг жануби-ғар-
бида гумбазли, ғишт устунли, деворлари 
ёзувлар билан безатилган пешайвонли 
масжид, ҳовлининг қолган уч томонида эса 
бир қаватли ҳужралар жойлашган. Шимо-
ли-ғарбда дарсхона, шимоли-шарқда эса 
яна бир дарвоза бўлиб, ундан қабристонга 
чиқилади.

Занги ота мақбараси ҳовлининг жану-
бида қурилган пештоқли айвон, зиёратхо-
на ва хилхоналардан иборат. Зиёратхона-
нинг девор ва бурчакларида йирик ҳамда 
майда равоқлар гумбазга асос бўлган. 
Хилхонадаги бурчак ва тахмон равоқла-
ри икки қаватли гумбазни тутиб туради. 
Хона ичкари-ташқарисидаги сирларнинг 
қолдиқлари бинонинг ўз даврида маҳобат 
билан нақшланганидан далолат беради. 
Мажмуанинг жануб қисмида Анбар биби 
мақбараси жойлашган. 

Занги отанинг асли туғилган ва яшаган 
маскани Шош вилояти бўлиб, Тошкент би-
лан Қовунчи оралиғидаги Занги ота номли 
қишлоқ ҳисобланади. Занги ота Тошкент 
шаҳрининг Самарқанд дарвоза кўчасида-
ги Занги ота маҳалласида туғилиб, ўсган 
деган тахминлар ҳам бор. Ойхўжа Ибн 

Тожхўжанинг “Занги” ибораси билан 
нисбат берилиши, у киши қора танли бўл-
ганининг рамзий ифодасидир.

Занги отанинг отаси Тожхўжа, унинг 
отаси Абдулмалик ота, ул зот ўзининг пири 
муршиди Мансур ота орқали Хожа Аҳмад 
Яссавийга бориб тақалади. Тожхўжанинг 
ўзи ҳам ҳазрат Яссавийнинг хизматларида 
бўлиб, ул табаррук зотдан бевосита та-
саввуфий-маънавий таълимот ва иршодот 
олган. Ривоятларга қараганда, Занги ота 
чўпонларнинг пири “авлиё” қиёфасида 
гавдаланади. Тарихий манбаларнинг гу-
воҳлик беришича, Занги ота Аҳмад Ясса-
вийнинг муриди, сўфий шоир Сулаймон 
Ҳаким Боқирғонийнинг шогирди бўлган.

Занги отанинг бутун ҳаёти Мовароун-
наҳр халқларининг энг оғир даврига тўғри 
келади. Зотан, XIII асрнинг 20-йилларида 
Мўғул истилочилари Мовароуннаҳрнинг 
энг йирик шаҳар ва қишлоқларини вайрон 
қиладилар. Оддий меҳнаткаш халқни эса 
қуллик исканжасига соладилар. Шундай 
оғир бир пайтда Занги ота ва унинг шо-
гирдлари халқ оммасини қаҳрамонлик, ва-
танпарварлик, меҳр-шафқат каби энг олий 
умуминсоний ғоялар билан озиқлантирди. 
Занги отанинг бу хизматлари вақти келиб 
Амир Темур томонидан муносиб тақдир-
ланади. Унинг қабри устида мақбара қад 
ростлади. 1420 йилда эса Мирзо Улуғбек 

унинг устига ҳозирги пештоқни бунёд эт-
тиради.

Занги ота ҳазратлари Марказий Осиё 
минтақасида ІХ–ХІІ асрларда юз берган 
биринчи илмий-маданий юксалиш, яъни 
илк Шарқ Уйғониш даврининг намоянда-
си, ўз замонида ҳикмат ва маънавият, дин 
ва тасаввуф ривожига катта ҳисса қўшган 
мутасаввиф ва авлиё боболаримиздандир.

Неча юз йиллардан буён Занги ота шах-
сига бўлган қизиқиш сусаймаган, аксинча, 
ортиб бормоқда. Ривоятларга кўра, Ойхо-
жа ибн Тожхожанинг ёшлик йиллари ІХ–ХІІ 
асрларда Марказий Осиёдаги энг йирик 
шаҳарлардан бири – Бинкетда (ҳозирги 
Тошкентда) кечган. Ҳозирги Занги ота қиш-
лоғига айнан шу зот асос солган. У киши 
1258 йилгача, яъни вафотига қадар қарийб 
қирқ йил давомида Анбар она билан бирга 
шу қишлоқда яшаган. Жуда кўплаб одам-
ларга – оддий деҳқонлардан тортиб турли 
даражадаги ҳукмдорларга ҳам диний-маъ-
навий устозлик қилган. Вафотидан сўнг у 
зотнинг мозори наинки маҳаллий, балки 
олис минтақалардан келадиган кишилар 
учун ҳам зиёратгоҳга айланган.

Шу тариқа Занги ота мозори устида 
зиёратгоҳ кўринишидаги дастлабки камта-
рона ёдгорлик пайдо бўлган ва кейинча-
лик нафақат зиёратгоҳ, балки у жойлашган 
қишлоқ ҳам Занги ота номи билан аталган.

Занги ота мақбараси дастлаб икки 
хонали содда иморат – зиёратхона ва 
гўрхонадан иборат бўлиб, пештоқ ва бе-
заклари бўлмаган. Хоналарнинг девори 
равоқли чорси асосдан бурчаклардаги 
равоқли бағал гумбаз билан боғланган. 
Ҳосил бўлган саккиз қиррали асос устига 

ўрнатилган гумбазларнинг катталиги ҳар 
хил. Хоналарга дарча ва тобдонлар орқали 
ёруғлик тушган. Гўрхонадаги оқ мармар-
дан ишланган қабртош, айниқса, диққатни 
тортади. Тошга ғоятда моҳирлик билан на-
фис ўйма нақш ва арабий хатлар битилган. 
Қабр шакли ва нақшлардаги услуб унинг 
қадимийлигидан далолат беради. Ён то-
мондаги юза қисмида араб тилида қуйида-
ги мазмундаги шеър ўйилган: “Биз соғлик 
ва саёҳатдан завқланамиз. Аммо вақти 
келиб бир-биримиздан айриламиз. Чунки 
вақт севиклиларни айирувчидир”. Мармар 
битиктошнинг бир ён қиррасига куфий ва 
сулс хатида Пайғамбаримиз (соллаллоҳу 
алайҳи ва саллам)нинг: “Қабр амаллар 
сандиғидир”, деган ҳадислари битилган.

Вақтлар ўтиб мақбара олдига пештоқ 
ва иккита кўндаланг хона қурилиб, безак 
берилган. Пештоқ ва хоналарнинг ташқи 
девори, зиёратхона ва мақбара пойгум-
бази сайқалланган ғиштчалар, ўймакор 
ранг-баранг кошинлар билан безатилган.

Занги ота мақбарасининг яна бир ноёб 
ва ўзига хос жиҳатига тўхталиш жоиз. Ўша 
давр меъморчилигида пештоқни иморат-
нинг ён қанотларидан олдинга суриб қу-
риш одат тусига кирганини минтақамиз-
даги деярли барча меъморий ёдгорликлар 
мисолида кўриш мумкин. Занги ота мақба-
расининг пештоқи эса икки ёнидаги хона 
деворлари билан бир чизиқда қурилган, 
яъни шу деворларнинг дами бўлиб тушган. 
Бундан ташқари, иморатнинг сиртидаги 
изоралар пештоқ айвонидаги супалар би-
лан бир баландликда қилиб ишланган.

Мақбара пештоқини унинг ёнидаги хона 
деворлари билан қўшиб қуриш натижаси-

да бинонинг мустаҳкамлигини оширишга 
эришилган. Изора ва супаларнинг бир хил 
баландликда бўлиши иморат қиёфасига 
алоҳида кўрк бағишлаган. Мақбарага олд 
томондан – маълум бир масофадан туриб қа-
ралганда, ушбу иморат яхлит бир супа устига 
ўрнатилгандек тасаввур уйғотади.

Анбар она мақбараси Занги ота маж-
муаси таркибида бўлиб, Занги ота мақба-
расининг жануби-ғарбида жойлашган. У 
пештоқ, зиёратхона ва гўрхонадан иборат. 
Зиёратхона ва гўрхонанинг усти қўшқават 
гумбазли, қуббали тошдан, кичик доира 
шаклида ясалган. Мақбарага оқ мармар-
дан қабртош қўйилган. Унинг теварак-сир-
тига арабий хатлар ва нафис нақшлар 
 ўйилган.

Мақбара дастлаб икки хонали бўлган, 
кейинчалик унинг олдига пештоқ қурилиб, 
кошинлар билан безатилган. Пештоқ та-
янчи унча баланд эмас. Бу услуб Тошкент 
мақбараларига хос. Занги ота мақбараси 
қатори ушбу ёдгорлик ҳам Амир Темур за-
монаси меъморчилик анъанасининг ёрқин 
намунаси ҳисобланади.

2014–2015 йилларда Занги ота та-
рихий-меъморий мажмуасида ҳам кенг 
кўламли тиклаш-таъмирлаш ишлари амал-
га оширилди. Мажмуа майдони кенгайти-
рилиб, 8 гектардан зиёд обод, кўркам ва 
кўкаламзор мас канга айлантирилди. Бар-
ча таъмирлаш, тиклаш ва ободонлашти-
риш ишлари давлат бюджети ва ҳомийлар 
маблағлари ҳисобидан амалга оширилди. 
Мажмуа тарихий ёдгорлик сифатида дав-
лат муҳофазасига олинди. Бугунги кунда 
ушбу муқаддас қадамжо юртдошларимиз 
билан доимо гавжум.

МУҚАДДАС ҚАДАМЖОЛАР

Райҳона ХЎЖАЕВА,  “O‘zbekiston bunyodkori” мухбири.

Бугун пойтахтимиз дунёнинг замонавий шаҳарлари 
қаторидан жой эгаллаган. Шундай бўлса-да, кўҳна Шошнинг 
асрлар қаъридан садо берувчи қадимий обидалари ҳам 
мавжуд. Бу қадимий иншоотлар замонавий архитектура 
усуллари билан уйғунлашиб, ўзгача кўркамлик касб этган. 
Ана шундай муқаддас қадамжолардан бири Занги ота 
зиёратгоҳидир. Нафақат юртимиз, балки Ўрта Осиёдаги ноёб 
обидалардан ҳисобланган зиёратгоҳ Занги ота номи билан 
машҳур бўлган сўфийлик тарғиботчиси шайх Ойхўжа ибн 
Тожхўжа шарафига шундай аталади.

ЗАНГИ ОТА ЗИЁРАТГОҲИ –
Темурийлар даври меъморчилигининг  
ёрқин намунаси


